
Tazwara n wawal 

 

£ef yivelli d wass-a. Nnan inmazrayen: Tamazi$t d yiwet n tutlayt gar 

tutlayin timezwura i d-illulen deg yilel agrakal, maca d tamaεlalt kan seg zik ur 

tufi ara iman-is. Acku ayen akk xedmen Imazi$en di tillay-nni, ur t-yuri yiwen, 

lad$a s tutlayt n tmazi$t. Ayen akk i d-ttawin imerawen nne$, s yiles, yella kan 

di tmucuha s wawal, maççi s tira. 

 Win i d-ibedren Imazi$en deg umezruy n teglest d anmazray agrigi 

(Hérodote) di tmivi tis semmus uqbel Mass Σisa. Seg tallit-nni armi d tin i deg 

yura Abdeôôeêman Iben Xeldun ne$ εad Iben Tumert, zrint zdat-sen mennaw n 

tmivwin. Deg yilem-agi yekkan gar-asen aîas n yimazi$en i yezrin, nnan, ccnan, 

ssefran...Ayen akk kesben d idles wwin-t yid-sen s aéekka, ass-agi ur nufi seg-s 

acemma s tutlayt tamazi$t.  £as ulama llan imyura Imazi$en di tillay-nni 

(yecban, Mass Ugustin, Sipiryan, Arnob...) maca ur urin ara s tutlayt n tmazi$t, 

uran s tlaîinit, snernan azal n tlaîinit, maççi d azal n tutlayt tamazi$t yellan d 

ayla nsen. 

 Ma yella tura nelmed-d kra deg wayen yezrin ( deg umezruy); ma yella 

nessen ugar n yimezwura, tilufa am tigi yessulef ad tent-nvun, aqbuô ur nelhi 

iwata ad t-nekkes. Yewwi-d nekkni, s wat tura, ad nessemnes deg yidles nne$ 

amazi$ akken ur t-itett ara zzman-agi i d-iteddun. At zik keblen ifassen nsen $ef 

tira s tmazi$t, maca nekkni ha-t-a nuki ugar nsen, nwala abrid ugar nsen, nwala 

abrid i as-iwatan i tutlayt  tamazi$t. 



 

 Yewwi-d lêal Imazi$en n wass-a anda ran llan ad kemlen amennu$ $ef 

tutlayt nsen; yewwi-d ad tt-slemden i warraw nsen, ad arun yis-s, akken ad ten-

id-iûiê ciîîuê n zzux azekka s wayla nsen gar medden. 

 Seg tura $er zdat iwata ad nernu anadi $ef yedles nne$ aqbuô, ad d-

nessekfel ayen nufa. Ad as-nesnerni azal i yedles amazi$ atrar, ad nqerreb aîas ar 

tira, akken ad tuzzur tutlayt, ad tesεu d igiman n yedlisen di yal tawsit.Tewwi-d 

da$en ad nbedd ugar ar tutlayt tamazi$t deg u$erbaz, ad as-neg lec$al akken ara 

tekkufet. 

 Axxam ibennu $ef llsas, llsas n tmazi$t d ayen i d-ooan imerawen nne$, 

yella gar ifassen nne$ ass-a. Wagi d$a yessulef ad t-neêseb am ugerruj n lejdud. 

Acku ticki yella llsas, i$erban ufella ur ttegririben ara. 

 Ayen ara as-nernu nekkni i tmazi$t yesεa azal d ameqqran, $as ula ma 

ciîîuê, maca yewwi-d aîas, ur a$-d-iûaê ara ustaεfu d yives  di tilawt. 

 Dda Lmulud At Maεmer, yeréa-ya$-d asalu, akken yenna nekkni yewwi-d 

ad nekkemel tirni. Maca assirem meqqer, iban usigna s wayes tekkat1.  

 

 

 

 

 

 

 

 

 

 

 

 

 
                                                 
1
 -Ë. Brahim, seg Tafuγalt, 1998. 



 

 

 

 

 

 

Asnemmer 

 

Tanemmirt tameqqrant i kra n win / tin i a$-d-yefkan afus akken ad d-

nexdem amawal-agi, $as ula s wawal éiden, gar-asen: 

 Imawlan nne$. 

 Mass M. SALEM. 

 Mass R. BUXRUF. 

 Mass R. ΣACUR. 

Akked yinegmaren n temnavin n tmurt nne$. 

 

 

 

 
 
 
 
 
 

 
Takarva tarakalt n temnavin n tmurt n leqbayl i deg nexdem tazrawt nne$ 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

Tizegzal 

 

 Akkqbayli : yella akk di tmeslayin n teqbaylit. 

 am : d amedya. 

 atg… : ar taggara. (etc… ) 

 ds. : d uddis. 

 GM : gret tamawt. (N.B.) 

 êrf. : d aêerfi. 

 Md: amedya. 

 ml. : d amalay. 

 nt. : d unti. 

 ôvl. : d ameôvil. 

 Sb : asebter. 

 sdm. : d asuddim. 

 sm. : d isem. 

 Uî.: uîîun. 

 = : yegda.  

Tafelwit n tira 

Tira s 

tmazi$t 

Tira s 

temsislit 

(A.P.I) 

Tira s 

tmazi$t 

Tira s 

temsislit 

(A.P.I) 

Tira s 

tmazi$t 

Tira s 

temsislit 

(A.P.I) 

Tira s 

tmazi$t 

Tira s 

temsislit 

(A.P.I) 

a a g  n  w  

a  G  N  W  

u u gw  P  x x 

u o GW  q  X xx 

i i o  qw  x
w x 

e  O  Q  X
w xx 

b  h  Qw  y  

B  H  r  Y  

bw w ê  R  z  

Bw w Ë  ô  Z  

b  (v)  j  Ö  é  

c  J  s  è  

C  k  S  ž  

ç t  K  û  Ž  

à tt kw  Ü  $  

d  Kw  t  £  

D  k  T  $w  

d   kw  t  £w  

v đ l  ț  ε  

f  L  Ț  Σ  

F  m  î ŧ ? ? 

g  M  Ï ŧŧ - - 

 

GM. A.P.I. : d agemmay n temsislit agre$lan. 

Deg tezrawt-agi nne$ nessexdem tira timsislit ; i wakken ad d-nebgen amek i d-

yettili ussusru n yismawen n wamud nne$. 

 

Askil  Tira timsislit Amedya  

c  Amcic i

$  Abla$ 

j  A$enja 

g  Agelmum 

ê  Aêelluf L

k  Buberrak R

ô  Aqemôun 

û  Aûennur Nur

t  Taglimt 

î ŧ Ïuba ŧoba]

y  Agergayuz gG

d  Adway 

é  èédec 

v đ Iqirniv đ

ε  Aεudiw  

 

G M : tusda nura-tt s usekkil ameqqran. 

Am. Aêelluf n yilel Luf Gill

Tutlayt tamazi$t tedder acêal n leqrun s timawit. Amawal-is d anesba$ur, imi 

imezwura nne$ aîas i nnan, aîas i ccnan yerna ssefran, maca di tallit-nni nsen ur 

ttarun ara. Ayen yettεebbi walla$ n yemdanen n tallit-nni d ayen ur ttεebbint ara 

tuyat. Tura nekkni yewwi-d ad naru tutlayt d yidles nne$ ; yeqqar-d Lewnis Ayt 

Mengellat : (zik wa ihedder-itt i wayev, ass-a di lka$ev ad tt-id-afen ineggura. 

Lad$a anwa ara as-yernun di ccan nnig tarwa ines, xas ma thudd zemren ad tt-

bnun mi ara d-lhun yid-s). 

Amawal-agi n yi$ersiwen n yilel, tikkelt tamezwarut nexdem-it d akatay n 

taggara n turagt, d tazrawt $ef yi$ersiwen n yilel deg temnavt n Tegzirt akked 

Uéeffun ; nga-as azwel : Tazrawt tasnamkayt $ef yi$ersiwen n yilel deg temnavt 

n Tegzirt akked Uéeffun. Asmi i nekfa turagt, nwala amawal-agi ilaq ad yili gar 

yifassen n medden akken ma llan ; acku d asentel amaynut, tizrawin fell-as ulac 

yerna aîas ur t-nessin ara. Nu$al nesse$zef anadi, nerna-d timnavin niven i d-

isuman tamnavt n Tizi Uzzu yecban, Bumerdes, Delles, Iflissen, Ijeômennan, 

Aza$ar, Iksilen, At mendil, Bgayet akked Uwqas. 

Deg umawal-agi ad tafem sin yixfawen : ixf yewwi-d $ef yiselman, 

wayev yewwi-d $ef yizelmamen, yal ixf yeddes d tigezmin. Deg yixf 

amezwaru, llant snat n tgezmin : yiwet $ef tewsit n yimsuîîav tayev $ef tewsit n 

yiselman. Deg yixf wis sin, llant ukkué n tgezmin : tawsit n yizelmamen, tawsit 

n yixefvaôen, tawsit n yije$lalen akked tewsit n yibelêekkac. 

Di yal tagzemt nefka-d : 

 Tabadut (tazwart) n yal tawsit n yi$ersiwen n yilel. 

 Isem n yal a$ersiw. 

 Tugna ines. 

 Tal$a n yisem ines. 

 Anamek n yisem akked unamek n uéar ines. 

 Amek i …d-yettwile$ yal isem. 

 Aglam ines (te$zi, taéeyt, amek iga, d acu itett, anda yettili,atg..) 

Di taggara ad tafem nefka-d amawal, d wegzul, d tegrayt tamatut akked 

wamud. Deg tegrayt tamatut nemla-d tazrawt i yexdem umusnaw n tutlayt 

tamazi$t aîelyani ( Luigi SERRA) di tmurt n Libya; nerna nemla-d assa$ i 



 

- 14 - 

yellan gar tezrawt nne$ akked tezrawt i yexdem netta. Syen nerna nefka-d 

ismawen i d-nekkes seg tezrawt ines.  

 

 Iswan n tezrawt : 

 Aêiwec n wamud n yismawen n yi$ersiwen n yilel s tmeslayt taqbaylit 

deg yiwen umawal, nessaram ad d-yeqqim i tsuta ara d-yernun; acku ayen 

ur nuri ara d tudert n wayen yettmettaten, ne$ ad tent- êaz tatut. 

 Asentel-agi n yi$ersiwen n yilel yewwi-d  ad nadi fell-as i wakken ad 

d-yeffe$ si tillas $er tafat. Uqbel ad yezri fell-asen waεdil ad 

ttwasefven (yismawen-agi). 

 Ad d-nessekfel amud n yismawen n yi$ersiwen n yilel, ahat ad yili d 

allal ara teêwio tutlayt ass-agi, abeεda imi tewwev $er tegnit n uslugen 

(normalisation). 

 

II-Tar rayt n umahil: 

II-1- Amud d tar rayt n ugrew: 

Di tazwara, amawal-agi nne$ d amahil deg wannar. Nexdem-it deg 

temnavin  n tmurt n leqbayel yecban Bumerdes, Delles, Tigzirt, Iflissen, 

Aéeffun, Ijeômennan, Aza$ar, Iksilen, At mendil, Bgayet akked Uwqas; nesteqsa 

imezda$ nsent $ef usentel-agi nne$. Nessawev ad d-negrew azal n 100 n  

yismawen n yi$ersiwen n yilel. 

Ismawen-agi mlan-aγ-ten-id wid yettidiren $er yiri n yilel, abeεda γer 

yinegmaren; ama d imeééyanen, ama d wid meqqeren. D nutni u$ur nufa tuget n 

yismawen-agi n yi$ersiwen n yilel d yinumak nsen, acku nutni d axeddim nsen n 

yal ass, da$en zgan ttemlilin akked yinegmaren niven, lemden-d amaynut s $ur-

sen. Syen nerna-d kra $er yiselmaden akked kra n yinelmaden. Gar 

yimsul$uyen-agi ad d-nebder: 

 Inegmaren: 

 Wid n Bumerdes: 

A. Nuôdin: d anegmar, $ur-s 42 iseggasen di leεmer-is. 

 Wid n Delles: 

K. Ëamid: d anegmar, $ur-s 48 iseggasen di leεmer-is. 

L. Mulud: d anegmar, $ur-s 45 iseggasen di leεmer-is. 

 Wid n Tegzirt: 

A.A. Hasan: d anegmar  meééiy, isεa di  leεmer-is 26 iseggasen. 

C. Muqran: d amsenzi n yiselman, isεa di  leεmer-is 32 iseggasen. 

T. Bujemεa: d anegmar  aqdim deg yilel n Tegzirt, di  leεmer-is 37 

iseggasen. Tura d taêanut i yesεa, yerna yesεa daxel iγersiwen n yilel i 

temzikanit. 

 Wid n Yiflissen: 

M. Areéqi: d anegmar deg Tegzirt, yerna d aselmad n Tmaziγt deg 

tdukliwin. Yesεa 36 iseggasen di laεmer-is. 

Mingu : d anegmar, yesεa 31 iseggasen di laεmer-is. 

 Wid n Uéeffun: 

    B. Muê Cr if: d aεsas n usagen, isεa deg  leεmer-is 29 iseggasen. 

    O. Tufiq: d anegmar, d amsenzi n yiselman, $ur-s 31iseggasen di leεmer-is. 

H. Aεli : d anegmar, isεa deg  leεmer-is 54 iseggasen. 

H. Karim: d a$eîîas, $ur-s 41 iseggasen di leεmer-is. 

    R. Deêman: d anegmar, $ur-s 30 iseggasen di leεmer-is. 

     R. Qader : d anegmar, d a$eîîas, isεa deg  leεmer-is 54 iseggasen. 

S. Maoid: d anegmar, $ur-s 46 iseggasen di leεmer-is. 

S. Mesîafa: d amsenzi n yiselman, d amussnaw deg tussna n yilel, $ur-s 53 

iseggasen di leεmer-is. 

     S. Ëamid: d anegmar, $ur-s 42 iseggasen di leεmer-is. 

S. Kamel: d anegmar, isεa deg  leεmer-is 33 iseggasen. 

T. Oamel: d anegmar, $ur-s 41 iseggasen di leεmer-is. 

 Wid Ijeômennan: 

      U. Kar im: d anegmar yerna d akerwa n yiεewwamen, $ur-s 28 iseggasen di 

leεmer-is. 

      O. Kar im: d anegmar, $ur-s 25 iseggasen di leεmer-is. 

 Wid n Uza$ar: 

R. Saεid (ô ôayes): d anegmar aqbuô, $ur-s 73 iseggasen di leεmer-is. 

 Wid n At mendil: 

     B. Mesîafa: d anegmar, d akerwa n yiεewwamen, $ur-s 28 iseggasen di 

leεmer-is. 

 Wid n Uwqas: 

     Ë. Ïareq: d aselway n usexsay,  $ur-s 43 iseggasen di leεmer-is. 

     M. Naûûir : d anemhal deg uxxam n yidles n Uwqas, $ur-s 68 iseggasen di 

leεmer-is.  

X. Ëmed: d ameggi deg uxxam n yidles n Uwqas, $ur-s 60 iseggasen di leεmer-

is. 

 

 Iselmaden: 

I. Mêend: d aselmad n tutlayt n Tmazi$t deg u$erbaz n ulmed alemmas di 

T$iwant n Fôiêa, isεa 40 iseggasen di leεmer-is. 

B. Saεid: zik yella d aselmad n tutlayt n Tmazi$t deg u$erbaz n ulmed 

alemmas di T$iwant n Tegzirt, maca tura yu$al d aselway n T$iwant-agi 

(d lmir), $ur-s 46 iseggasen. 

 Inelmaden:  

H. Kahina: d tanelmadt deg ugezdu n tutlayt d yidles n Tmazi$t; aswir wis 

ukkué di tesdawit n Tizi Uzzu, di leεmer-is 23 iseggasen, nettat n temnavt n 

Uéeffun. 

     T. Öemvan: d anelmad deg ugezdu n tutlayt d yidles n Tmazi$t; aswir wis        

krad deg tesdawit n Tizi Uzzu, di leεmer-is 22 iseggasen, netta n temnavt n 

tegzirt. 

      B. Yasin: d anelmad yerna d anegmar, di leεmer-is 27 iseggasen, netta n 

temnavt n Uéeffun. 

      M. Lewnas: d anelmad n taddadant deg tesdawit n At Σeknun, di leεmer-is 

22 iseggasen, netta n temnavt n Delles. 

      R. Σadel: d anelmad deg ugezdu n tutlayt d yidles n tmazi$t deg Tizi Uzzu, 

$ur-s 24 iseggasen di leεmer-is. Netta n temnavt n Bgayet (Tasekriwt). 

 

 Wiyiv niven: 

     A. Σacur : d a$eîîas yerna d akerwa n yiεewwamen deg temnavt n Uéeffun, 

$ur-s 29 iseggasen di leεmer-is. Netta n temnavt n Yiêesnawen (Tizi Uzzu). 

      Σ. Aεmeô : d amwelleh n yimerraêen, $ur-s 63 iseggasen di leεmer-is. N 

temnavt n Uéeffun. 

      C. Ëmed: (STUDIO JUBA, STUDIO NUMERIQUE), ayen yeεnan assufe$ 

n tugniwin d lkerya n wallalen n uwelaf. Netta n temnavt n Fôiêa. 

    GM. Aîas n yimsul$uyen i yugin a$-d -fken ismawen nsen. 

 

II-2- Tarrayt n wezraw n wamud: 

 Tazrawt n wamud n yismawen n yi$ersiwen n yilel, d aglam n tal$a d 

unamek n yal isem. 

 Xas nessawev ad d-naf inumak n waîas n yismawen, maca llan wiyiv ur 

asen-d-nufi ara inumak nsen. 

 Gar yedlisen d yimawalen d yimagraden i a$-iεawnen deg unadi n 

yinumak n yismawen n yi$ersiwen n yilel ad d-nebder amawal n J.M. Dallet 

akked umawal n M.Taïfi. Adlis n S. CHAKER, …Manuel de linguistique berbére.  

II., $ef tal$a ; akked udlis n A. LEHMANN, F. MARTIN-BERHTET, 

……Introduction a la lexicologie, sémantique et morphologique’’, $ef tesnamkayt. 

 Amagrad n Luigi SERRA, anida i nufa yenna-d belli ismawen-agi n yi$ersiwen 

n yilel ttsemmin-ten $ef leêsab n wayen yellan di lber, ne$ tal$a, ne$ $er yini 

akked tigawt. Nekkni deg unadi-agi nne$ ad neεrev ad d-nebgen turda-agi i d-

yefka. 

 

I-3- Tuddsa n tezrawt: 

Anadi  nne$ yeddes $ef sin yixfawen: 

Amezwaru: deg-s snat n tgezmin ; imsuîîav d yiselman anida i d-nefka anamek n 

yal isem n yal a$ersiw, syen neglem-it-id. 

Ma d wis sin: wagi deg-s ôebεa n tgezmin ; izelmamen, ixefvaôen , ije$lalen 

akked yibelêekkac, ula d wagi nefka-d deg-s anamek n yal isem n yal a$ersiw, 

syen nerna  neglem-it-id. 

 

 

 

 

 

 

 



 

 

 

 

 

 

 

 

 

 

 

 

IXF 1 
 

 

 

ISELMAN 
 

 

 

 

 

 

 

 

 

 

 

 

 



 

 

 

 

 

 

 

Tazwar t 

 

Ixf-agi amezwaru llant deg-s snat n tgezmin n yi$ersiwen n yilel: imsuîîav 

akked yiselman. Nexdem fell-asen tazrawt tasnamkayt nemla-d deg-s: 

 

1. Tugna n yal a$ersiw. 

2.  D uglam n yal a$ersiw :  

 Di tal$a ines, 

 Deg unamek ines, 

 D tulmisin-is. 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

Tagzemt tamezwarut 
 

 

 

Imsuîîav1 

(Mammifères) 

 

 

 

 

 

 

 

 

 

 

                                                 
1
- Merloub M. et Berkai A, « Mes amis les animaux », ed. Berti, Alger, 2002. 



 

 

 

 

 

 

 

Tazwar t 

 

Imsuîîav d tawsit si tewsatin n yi$ersiwen n yilel. Awal-agi n «yimsuîîav» 

yekka-d seg umyag « îîev ». Qqaren-asen akka acku sεan iffan. £ur-sen tafekka d 

taleg$ant. Sεan ajgu n uεrur akked yimeééu$en. Taseîîa nsen ters $er yidisan (s 

tehri). 

Deg tewsit-agi  tella Tizmekt d nettat akk i d tameqqrant gar yimsuîîav akken 

ma llan. 

 

Di tegzemt tamezwarut ad d-nawi $ef yi$ersiwen agi: 

 Addenfil ne$ azyam: Dauphin. 

 Taddenfilt: Dauphine. 

 Aferrun: Marsouin. 

 Agelmum : Cachalot. 

 Tislit n yilel : Phoque moine. 

 Tizmekt (tizmikt) ne$ Ta$a$a : Baleine. 

1. Addenfil D 

Dauphin 

 

Addenfil1: sm. ml. êrf., yekka-d seg uéar (DNFL), yemmal-d anamek n wayen 

zuren. Aqerruy-is iddukkel akked tuyat-is, ur yesεi ara amgerv (Dallet sb.147). 

Sawalen-as akka, acku ur yesεi ara amgerv. Sawalen-as daγen Azyam2. 

 

Addenfil d amsuîîav. Yesεa deg te$zi gar ukkué d svis n yi$allen (si snat ar tlata 

n lmitrat). Tafekka-s d tameqqrant, $ur-s aqamum d a$ezzfan. Sufella n uεrur-is, 

yesεa tiferret n uεrur (tijifert). Taûeîîa-s teεwej $er yidisan (s tehri) am Tizmekt 

(uî 6). Iêemmel ad iεumm aîas, ittneggiz nnig waman, yerna xfif. Yett$awal, 

ittnecôaê d yimdanen. Ti$ri-s telha aîas.  

 

 
                                                 
1
 -Akkqbayli (pan-Kabyle). 

2
 -Imeddukkal-iw iγersiwen. 

2. Taddenfilt өD 

Dauphine 

 

Taddenfilt1: sm. nt. êrf., yekka-d seg uéar (DNFL), yemmal-d anamek n 

wayen zuren. Aqerruy-is iddukkel akked tuyat-is, ur tesεi ara amgerv (Dallet 

sb.14). Sawalen-as akka, acku ur tesεi ara amgerv. Aqerruy-is yedda akked 

tuyat-is. 

 

Taddenfilt d tamsuîîavt. Tesεa deg te$zi gar ukkué d semmus n yi$allen (si snat 

n lmitrat ar snat n  lmitrat d wezgen) . Tafekka-s d tameqqrant. Sufella n uεrur-

is, tesεa tijifert. Taûeîîa-s taεwej $er yidisan (s tehri) . Têemmel ad tt-εumm aîas, 

tettneggiz ddeqs nnig waman, yerna xfifet. Tett$awal, tettnecôaê d yimdanen. 

Temgarad $ef uddenfil deg yini akked lεumm. Taddenfilt ur tettεummu ara 

weêd-s, maca tettεummu d igrawen.  

                                                 
1
 -Akkqbayli 

3. Afer run [əR] 

Marsouin 

 

Aferrun1: sm. ml. êrf., yekka-d seg uéar (FRN). Ur d-nufi ara anamek n 

yisem-a akked unamek n uéar-is. Llan kra n yimsul$eyen i a$-d-yennan isem-agi 

aferrun yekka-d seg yisem Ferεun (ferrun = ferεun). Qqaren-as akka acku 

yewεer, yeohed yerna yeêôec aîas. Amdan ara t-yewten, ne$ ara t-yjerêen ad as-

yeîîef cceêna; mkul mi ara yevgger acebbak-is deg yilel akken ad d-igmer 

iselman, ad as-t-yefri akk. 

Aferrun d amsuîîav. D netta akk i iêercen gar yi$ersiwen n umaval. Yesεa 

tafekka d ta$ezzfant. Yezmer ad yawev deg te$zi alamma d sebεa n yi$allen 

(talata n lmitrat d wezgen), ma deg taéeyt yettawev 150 n kilu. Aqerruy-is  iôuê 

d imdewer, ur yesεi ara aqamum. Yettemcabi aîas $er uddenfil (uî 1). Ini-s am 

yi$i$den ne$ d aberkan; tikwal iseεεu ccwami d ticebêanin. 

                                                 
1
 -Aéeffun – At Mendil ( Beni Ksila). 

4. Agelmum  

Cachalot 

 

Agelmum1: sm. ml. ds., Ur d-nufi ara anamek n yisem-a akked unamek n 

uéaô-is. 

 

Agelmum d aslem amsuîîav. Yesεa deg te$zi gar kradet d kradet n tmewin d svis 

n yi$allen (si15 ar 18 n lmitrat), ma yella deg tehri yesεa téa n yi$allen (4 n 

lmitrat d wezgen). Di taéeyt yettawev 100 n yiîîunen. Aqerruy-is weêd-s yeîîef 

amur wis krad n tfekka-s. Ur yesεi ara tiferrawin. £ur-s taseîîa teεwej $er yidisan 

(s tehri) am tizmekt (uî 6). Maca wagi yesεa tu$mas maççi am tizmekt . Mi ara  

d-ilal iseεεu tam n yi$allen (4 n lmitrat). Uççi-s d ixefvaôen am Sibya (uî 85). 

Yettidir deg waman izeqqalen. 

                                                 
1
 -Amawal amecîuê n tussniwin n ugama (HCA). 

5. Tislit n yilel [өөGə]

Phoque moine 

 

Tislit n yilel1: sm. nt. ds., yesdukkel gar yisem tislit akked yisem ilel. 

Yekka-d seg uéar (SL), yemmal-d anamek n tleméit ara yezewoen, ne$  taqcict 

izaden di ûûifa (Dallet sb.772). Qqaren-as akka acku tezyen. 

 

Tislit n yilel d tamsuîîavt. Tesεa deg te$zi gar ukkué d svis n yi$allen (si2 ar 3 n 

lmitrat), ma deg taéeyt tezmer ad tawev alamma d 300 n kilu. Üenf-agi qrib ad 

yenger, ixuû di tmurt nne$ (deg yilel agrakal). Uççi-s d iselman, ixefvaôen akked 

leêcic n yilel. Tamecîuêt tetett alamma d 15 n kilu n yiselman deg wass. £ef 

waya i tt-tteûeggiden.   

 

                                                 
1
 -Bgayet – Aéeffun. 

6. Tizmekt [өəχө]

Baleine 

 

Tizmekt1: sm. nt. êrf., yekka-d seg uéar (ZMK). Sawalen-as akka axaîer 

teohed yerna tewεer. Amawal n J. M. Dallet yefka-d aéar (èMK), yemmal-d 

anamek n  loehd (sb.946). Sawalen-as daγen Ta$a$a2. 
Tizmekt d aγersiw n yilel, d nettat akk i d tameqqrant gar yimsuîîav. Tezmer ad 

tawev deg te$zi alamma d semmuset n tmerwin d svis n yi$allen (28 n lmitrat), 

ma deg taéayt tettawev armi d 180 n yiîîunen. 

Tal$a-s am uslem, maca meqqret nezzeh. Deg uqacuc n uqerruy-is tesεa inzer, 

aqemmuc-is ur yesεi ara tu$mas. Taseîîa-s teεwej $er yidis n tehri. Tetteffe$-d 

$er nnig waman tetturar azal n 20 n ddqiqat, yerna tesnuffer. Ma d agmer ines 

yegdel. Tesεa yiwet n ti$ri tecbeê nezzeh .   

                                                 
1
 -Tigzirt – Luigi SERRA - Milud Taifi sb.807. 

2
 -Imeddukkal-iw i$ersiwen. 



 

 

 

 

 

 

 

 

 

 

 

 

Tagzemt tis snat 
 

 

 

Iselman1 

(Poissons) 

 

 

 

 

 

 

 

 

 

                                                 
1
  - Merloub M. et Berkai A, « Mes amis les animaux », ed. Berti, Alger, 2002. 

Tazwar t 

 

Iselman d tawsit akk tameqqrant gar tewsatin n yi$ersiwen n yilel. 

Iselman $ur-sen aîas n tferrawin akked tseîîa, ugar deg-sen dlen s yiqecôan. 

Tuget deg-sen sεan tal$a d ta$ezzfant d taêerfit, tettak anzi $er tal$a n  tmellalt. 

 

Di tegzemt tis snat ad d-nawi $ef yiselman-agi : 

 

 A 

Abba$ar ne$ afa$ru : Pagre. 

Abla$: Sardinelle. 

Aburi : Mulet ou Muge lippu. 

Acaddi: Gobie. 

Açkaî …ne$ açekwav : Ange de mer (Moine). 

Afeðêêam : Tanude. 

Agersiw : Pocheteau blanc. 

Agergayuz ne$ agergayul (gaggayuz, gaggayul) : Requin aiguillat. 

Agrengiw ne$ agrenbiw (sselbaêa, asennuô : tid n wasif) : Congre. 

 Aêelluf n yilel : Baliste-cabri ou Cochon de mer. 

Alebbav: Limande 

Amcic n yilel: Roussette à petite taches. 

Amqerqur n yilel : Baudroie. 

Amqerqur n yilel : Uranoscope. 

A$enja ne$ εenqarba: Rascasse. 

A$erda n yilel : Pailona commun. 

Aqarus ne$ uccen n yilel: Bar ou loup de mer. 

Aqjun n yilel : Chien de mer. 

Aqelwac n yilel : Coryphène. 

Aqerruy n usennan : Espadon ou epée. 

Aruy n yilel : Saint pierre. 

Aîîun : Thon. 

Awra$ : Muge doré. 

Awqas ne$ uqas : Requin. 

Ayaéiv n yilel : Coq de mer. 

    Azegga$ n le$miq : Rouget de vase. 

Azdi n yilel : Balaou. 

Azduz n yilel : Bramidae ou grande castagnole. 

    Aεudiw n yilel : Hippocampe. 

 

  B 

Buberrak : Cabot. 

Bulefvan ne$ abutnafer : Vieille. 

Busennan : Sar. 

Butadra : Barbeau. 

Buxana ne$ bulxana : Gros yeux. 

 

  C. 

 Calba : Saupe. 

 

  D 

Derqa, semsaêa, rraya ne$ lefzer (tameqqrant) : Raie. 

  I 

Ici$er : Sar commun. 

Irimmel ne$ aéangiw : Anguille. 

Isegni ne$ bumexyuî : Orphie vulgaire. 

 

  L 

Lbakkur : Bonitou. 

Lkeêla : Oblade ou blade. 

Lmennil (lmenyel) ne$ aynanaz : Daurade ou dorade. 

Lmeεza (amaεiz) : Mérou. 

Luq : Mérou cernier. 

 

  N 

Nçubba : Anchois. 

 

  T 

Taberbact : Truite. 

Tafunast n yilel : Serran ou perche de mer. 

Taglimt ne$ îerqa : Torpille. 

Tamect, timelweêt ne$ tislext: Sole. 

Ta$iwelt : Morue ou cabillaud. 

Ta$yult : Merlan. 

Tasekkurt n yilel : Galinette. 

Tayaéivt n yilel : Grondin volant. 

Tazlemt ne$ tizlemt : Murène. 

Tifirellest n yilel : Hirondelle de mer ou Exocet. 

Tildut ne$ serdin : Sardine. 

Ti$irdemt : Vive. 

Titbirt n yilel : Raie bouclée. 

Tiziri n yilel ne$ îams : Poisson lune. 

 

Tt 

Ttezriqa : Requin bleu. 

 

  Ï 

Ïuba n yilel : Squale liche. 

Ïaîennit ne$ il$el: Bonite ou Pélamide. 

 

  Z 

Zaluz: Alose. 

Zerrag ne$ ajerruq: Maquereau. 

Zwaren: Limon ou sériole. 

7. Abbaγar  [B]

Pagre 

 

Abbaγar1 : sm. ml. êrf., Yekka- d seg uéar (B£R). Ur d- nufi ara anamek n 

yisem akked unamek n uéar-is. Sawalen-as da$en  afa$ru2 

 

Abba$ar d aslem buyi$es. Yesεa deg te$zi gar tardast akked yiγil d terdast (si20 

ar 70 isuntimen). Ma deg taéeyt yezmer ad yawev armi d 30 n kilu . Yettili anda 

yella  Lmennil (uî 49 ) d Yiciγer (uî 44). Ini-s iôuê d axuxi, isεa ciîîuê n 

uzegzaw ddaw uqemmuc-is. 

 

                                                 
1
 -Akkqbayli. 

2
 -Tigzirt – Luigi SERRA. 

8. Abla$  

Sardinelle 

 

     Abla$1 : sm. ml. êrf, rvl., seg Taεranbt « Bali$ ». yekka-d seg uéar (BL£) 

yemmal-d anamek n yileméi  (Dallet sb.24). Ma d anamek n yisem ur t-id … nufi 

ara. 

 

Abla$ d aslem buyi$es, tafekka-s d ta$ezzfant, temsel. Yesεa deg te$zi tardast d 

wezgen (30 isuntimen). Yettidir akked Tildut (yid-s) (uî 62), maca mgaraden 

deg tfekka d te$zi.  

                                                 
1
 - Luigi SERRA 

9. Abur i  

Muge lippu ou Mulet 

 

Aburi1 : sm. ml. êÊrf., yekka-d seg uéar (BR) yemmal-d anamek n wayen 

yett$iman aîas mebla ma yeswa aman, am ul$em (Taïfi sb.25). Sawalen-as i 

uslem-agi aburi, acku yezga d awêid, imi yettêizi iman-is γef tewtemt-is. 

Neqqar daγen awal-agi Aburi (neγ ibur) i wergaz ur nezwio ara. Yettwile$ s  

tagetnamka, acku yiwen wawal yesεa aîas inumak, yezmer ad yili d aslem, d 

abaεli, ne$ d amdan ur nezwiğ ara. 

Aburi d aslem buyi$es. Yesεa i$il deg te$zi (50 isuntimen), ma di taéeyt yesεa 

sin n kilu.Tulmisin ines d tigi : aqerruy-is yemsel sufella, icenfiren-is d 

izuranen, $ur-s sin yeεruren ; amezwaru yesεa isennanen, yesεa da$en tiqcert d 

timdewert d tameqqrant. 

                                                 
1
 -Akkqbayli 

10. Acaddi [D]

Gobie 

 

Acaddi ne$ acaddiw1: sm. ml. sdm., s tmerna n uzwir (c) i  yisem iddew. 

Yekka- d seg uéar (DW) , yemmal- d anamek n u$ersiw n lber (ibki). Ma d 

aslem-agi qqaren- as akka acku d aberkan am ucaddi n lber.  

 

Acaddi d aslem bu yi$es. Yesεa deg te$zi azal n yimi n wuccen  (10 isuntimen) . 

D aslem amecîuê , maca yegget. Yesεa snat n tferrawin sufella n uεrur- is, snat 

niven deg yibeôdiyen- is , oehdent mliê , yis- sent i yettεummu. Yettili anda 

zeqqlit waman $er yiri n yilel, deg yixemoan n yejdi , ne$ gar yeéra. Ma d arraw 

yessefôuôux si 15000 armi d 20000 n tmellalin. Itett izelmamen, ije$lalen akked 

yibelεac imecîaê. 

 

                                                 
1
 - Aéeffun – Tigzirt. 

11. Açuçu (çuç) [t t ]

Pastenague 

 

Açuçu1 ne$ çuç: sm. ml. sdm., Qqaren-as akka acku mi ara yettεummu 

amzun d afrux, amzun d aferfer i yettferfir daxel n waman. Yekka-d seg uéar (ç). 

Ur d-nufi ara anamek ines. Ma d awal Açuçu, d aseméi i wawal afrux (çiçu). 

Açuçu d aslem bu yiγes. Yesεa deg teγzi gar sin d tlata n yi$allen (lmitra ar 

lmitra d wezgzn). Yemsel am Derqa (uî 43). Iga akk am nettat, ama deg tfekka 

ama deg talγa; maca mgaraden deg yiwet: açuçu yesεa tisegnit (neγ asennan) 

deg tseîîa-s, yerna asennan-agi yewεer, acku ma yenta-as i wemdan yezmer ad t-

ineγ. Yettili deg telqey n yilel, yeggan γef ôômel; iteddu amzun d aferfer i 

yettferfir deg waman. Tetten-t  medden aîas, yerna yegget di tmurt nneγ. 

                                                 
1
 - Akkqbayli 

12. Açkaî [at ŧ] 

Ange de mer (Moine) 

 

Açkaî ne$ açekwav1 : sm. ml. êrf., Yekka-d seg uéar (àWV). Ur d … nufi ara 

anamek n yisem akked unamek n uéar-is. 

Açkaî d aslem buyiγes. Yesaεa deg teγzi azal n krad ar ukkué n yiγallen (si1.50 

ar 2 n lmitrat). Yettemcabi γer Derqa  deg talγa (uî 43). Deg yibeôdiyen-is, yesεa 

ôebεa n  tferrawin d tihrawanin ; yesεa snat n tferrawin d timecîuêin sufella n 

uεrur-is kifkif-itent deg teγzi. Yettili anda lqay yilel gar n 10 d 400 n yiγallen. 

Iteffer ddaw n ôômel, ittefaγ-d deg yiv i wakken ad yaûvad ayen ara yeçç. Mi ara 

yetteûeggid d axvef i yexeîîef, yerna s temγawla. Itett iselman yesεan iγsan, 

izelmamen akked yijeγlalen. Ini-s iga am ôômel. Ma d arraw isefôuôux si 7ar25 n 

tmellalin. Arraw-is mi ara d- fôuôxen seεεun armi d snat n turdas (40 isuntimen). 

Yettarrew snat n tikkal deg useggas, deg ccetwa akked unebdu. 

                                                 
1
 - Aéeffun 

13. Afeêêam [əĦam]

Tanude 

 

Afeêêam1: sm. ml. êrf., yekka- d seg uéar (FËM), yemmal- d anamek n 

tirget (Dallet sb.198).  Ssawalen- as akka, acku yesεa ini am tirget, amzun yer$a. 

 

Afeêêam d aslem buyi$es. Yettawev deg te$zi alamma d i$il (50 isuntimen). 

Yettemcabi $er Busennan (uî 39). Yettili anda lqay yilel gar 10 d 300 n lmitrat, 

d wanda ggten yed$a$en akked tuga. 

 

 

 

 

                                                 
1
 - Aéeffun – Beni ksila (At Mendil) 

14. Agersiw [ə]

Pocheteau blanc 

 

Agersiw1: sm. ml. êrf., yekka- d seg uéar (GRSW). Ur d- nufi ara anamek n 

yisem akked unamek n uéar- is. 

Agersiw d aslem buyi$es. Yettawev deg te$zi armi d krad n yi$allen (lmitra d 

wezgen), ma deg taéeyt yettawev 20 n kilu. Tafekka- s tbelbev am derqa (uî 43), 

yettemcabi aîas ar $ur- s. Iêemmel ad yilli anda lqay yilel si 100 ar 500 n 

lmitrat. Deg yiv yettali- d $er nnig waman, mi yefrari wass yettu$al $er lqaε n 

yilel $er ddaw ôômel, iteffer iman- is $ef yiselman i t-yetteûeggiden, yerna 

seddaw n ôômel i yettaf iman- is. Uççi- s d iselman imecîuêen am tildut (uî 63), 

iqemôunen (uî 73) akked yifireεqas (uî 75). 

Yettarew mi ara yawev deg te$zi i$il d terdast (70 isuntimen). Yessefôuôux gar 

Me$res d £uct. Yegget deg yilel agrakal. 

                                                 
1
 - Luigi SERRA. 

15. Agergayuz GG 

Requin Aiguillat 

 

Agergayuz ne$ gaggayuz1: sm. ml. ds., yesdukkel isem Ger akked Gayuz/ 

Gayul. yekka-d seg uéar (GRGYZ). Ur d-nufi ara inamek nsen. Llan wid i as- 

yeqqaren agergayul (gaggayul)2. 
 

Agergayuz d aslem buyi$es, yesεa azal n sin n yi$allen d terdast (120 

isuntimen). Yesεa sufella n uεrur-is snat n tferrawin n uεrur, deg-sent snat n 

tsegnatin. Llan wiyiv yiwet n tsegnit kan i isεan deg tferret tis snat. Yettiki di 

tewsit n Yiwqasen. Tal$a n tfekka- s tettemcabi  γer tin n weqjun n yilel (uî 25) .   

 

 

                                                 
1
 - Tigzirt. 

2
 - Aéeffun. 

16. Agrengiw [GəG]

Congre 

 

Agrengiw1: sm. ml. êrf., Yekka- d seg uéar (GRNGW). Ur d- nufi ara anamek n 

yisem d unamek n uéar- is. Sawalen- as da$en agrenbiw2, ne$ taselbaêt3 . 

Agrengiw d aslem ur yesεi ara i$es . Tal$a-s am uzrem. yettemcabi $er 

yirimmel (uî 45) d Tezlemt (uî 61). Yesεa snat n tferrawin deg umgarv-is. Tafekka- as 

d ta$ezzfant, yezmer ad yawev armi d ukkué n yi$allen (snat n lmitrat), ma deg taéeyt 

iseεεu 20 n kilu. Yettili deg yi$isan n yeéra, din i yettgani ûyada-s. Ttegmaren-t- …id 

medden s uselqev, ttadin-as s yigezzumen n yiselman akked yiqerra n yiqirniven d 

sibyat (uî 83, uî 85). Mi ara t-sewwen, ur as-tekksen ara taglimt-is,tetten-tt.  

 

                                                 
1
 - Aéeffun. 

2
 - Tigzirt. 

3
 - Bgayet 

17. Aêelluf n yilel LGə] 

Baliste-Cabri  

 

Aêelluf n yilel1: sm. ml. ds., yesdukkel gar yisem aêelluf akked yisem ilel. 

Sawalen-as akka, acku yettemcabi $er uêelluf (ilef) n lber deg wudem akked 

loehd . Yekka-d seg uéar (HLF) yemmal-d anamek n uêelluf (ilef) ne$ ayen 

wfayen yerna yeohed (Dallet sb.320). Semman-as akka s umerwes, acku yettak 

anzi $er uêelluf n lber . 

Aêelluf n yilel d aslem buyi$es. Yesεa tafekka γezzifet , yezmer ad yawev armi 

d snat n turdas (40 isuntimen). Talγa-s tga am tin n tmellalt . £ur-s aqemmuc 

yeççur d uglan, oehden maççi d kra. Yesîerviq yis-sen ijeγlalen d yizelmamen. 

Yeohed aîas, am uêelluf n lber , yerna yettkarric. Iêemmel ad yidir weêd-s deg 

telqey n yilel seddaw yeéra. 

                                                 
1
 - Akkqbayli 

18. Alebbav Bđ 

Limande 

 

 

 

 

 

 

 

 

 

 

 

 

Alebbav1: sm. ml. êÊrf., yekka-d seg uéar (BLBV), yemmal- d anamek n 

wayen i imeslen (Dallet sb.22). Ma d aslem-agi semman- as akka εlaxaîer 

tbelbev (temsel) tfekka-s.  

Alebbav d aslem yemsel yettemcabi $er Tamect (uî 56). yesεa deg te$zi snat n 

turdas (40 isuntimen). Yezga iîîes $ef yidis-is azelmav, ma yella deg yidis-is 

ayeffus yesεa snat wallen ta nnig ta. Tal$a-s am tmellalt. Tiferrawin n uεrur-is 

hrawit.  

 

 

 

                                                 
1
 - Imeddukkal- iw i$erûiwen. 

19. Amcic n yilel Gə]

Petite Roussette  

 
 

 

 

 

 

 

 

 

 

 

Amcic n yilel1: sm. ml. ds., gar yisem Amcic akked yisem ilel. Qqaren-as 

akka acku deg wudem iga am umcic n lber. Yekka-d seg uéar (MC) yemmal-d 

amcic n lber. Yettwile$ s umerwes, acku yettemcabi $er umcic n lber deg 

wudem. 

 

Amcic  n yilel d aslem ur yesεi ara i$es. Tafekka-s d ta$ezzfant, d tareqqaqt. 

Yezmer ad yawev alamma d i$il d terdast d wezgen n terdast (80 isuntimen). Ini-

s d aberqac yesεa agazen iberkanen d yiqehwiyen. Tu$mas-is am tid n uqjun n 

yilel (uî 25) maca meééiyit. Yettili di lqaε n yilel, deg yiv kan i d- iteffe$. Yetett 

ije$lalen akked yiselman imecîuêen. 

 

 

                                                 
1
 - Akkqbayli 

20. Amqerqur  n yilel Gə]

Baudroie 

 

 
Amqerqur n yilel1: sm. ml. ds., yesdukkel gar yisem Amqerqur akked yisem ilel. 

yekka-d seg uéar (QR), yemmal-d anamek n u$ersiw n lber (Dallet sb.671). Sawalen-

as s yisem-agi acku yettemcabi $er umqerqur n lber . Assa$ yellan gar-asen d 

amerwes, yiwen n yilel wayev n lber. 

Amqerqur n yilel d aslem ur yesεi ara i$es .Yettemcabi $er umqerqur n lber deg udem. 

yesεa krad n yi$allen deg te$zi (150 isuntimen). D aslem abelbav am Derqa (uî 43). 

Ini-s iga am uqehwi. Si zdat, yesεa imi (aqemmuc) d ameqqran, idmaren-is fell-asen 

izrigen; ma yella si deffir, aεrur-is idel s yenzizen. Sawalen-as aûeyyad, axaîer 

yetteqliliê i wakken ad d-yejbed ûyada-s. yettili deg lqaε n yilel anida yettaf adeg i deg 

ara yexnunes . 

 

 

 

                                                 
1
 - B gayet – Iεéugen. 

21. Amqerqur  n yilel [əGə]

Uranoscope 

 

Amqerqur n yilel1: sm. ml. ds., yesdukkel gar yisem amqerqur akked yisem 

ilel. yekka- d seg uéar (QR), yemmal- d anmek n u$ersiw n lber (Dallet sb.671). 

Qqaren- as akka acku yettemcabi $er umqerqur n lber deg tfekka. 

 

Amqerqur n yilel d aslem buyi$es. Yesεa deg te$zi tardast d yimi n wuccen (30 

isuntimen). £ur-s aqerruy d ameqqran, ma d tafekka-s d tarqqaqt. £ur-s allen 

sufella n uqerruy-is am wakken i tent-tesεa t$irdemt (uî 64). 

 

 

 

 

                                                 
1
 -Tigzirt- Aéeffun – Azaγar_At Mendil (Beni ksila). 

22. A$enja  

Rascasse 

 

A$enja1: sm. ml. êrf., yesεa tal$a am u$enja daymi i as-qqaren akka. yekka-

d seg uéar (£NJ) yemmal-d anamek n tγawsa (a$enja) (Dallet sb.619, Taïfi 

sb.195). Assa$ yellan gar-asen d assa$ n umerwes, acku tal$a-s tga am u$enja. 

Sawalen- as da$en εenqarba2.  

 

A$enja d aslem buyi$es. yesεa deg te$zi i$il (50 isuntimen). Aqerruy-is akked 

uεrur-is ççuren d isennanen akked yiqenfuden n weglim , yerna sεan ssem, 

daymi yezmer ad ivur amdan. Aqerruy-is yezga- d ddaw n  tfekka-s. Tetten-t 

imdanen aîas.  

 

                                                 
1
 - Luigi SERRA. 

2
 - Delles – Aéeffun – Azaγar-At Mendil. 

23. A$erda n yilel [əGə]

Pailona commun 

 

A$erda n yilel1: sm. ml. ds., yesdukkel isem a$erda akked yisem ilel. 

Yekka- d seg uéar (£RD), yemmal- d anamek n u$ersiw n lber (Dallet sb.625). 

Qqaren- as akka, acku yettemcabi $er u$erda n lber deg tal$a. 
 

A$erda n yilel d aslem buyi$es. Yesεa deg te$zi sin n yi$allen d terdast (120 

isuntimen). £ur- s snat n tjifrin sufella n uεrur- is, yal yiwet tesεa asennan $er 

zdat. Yettiki $er tewsit n yiwqasen . Yettili anda lqay yilel si 250 ar 370 lmitrat. 

 

 

 

 

 

                                                 
1
 - Aéeffun –Azaγar_ At Mendil. 

24. Aqarus  

Bar ou Loup  

 
Aqarus1: sm. ml. êrf., yekka-d seg uéar (QRS) yemmal-d anamek n umsel 

ne$ uεrak (Dallet sb.679). Ma d anamek n yisem ur t-id-nufi ara. 

Sawalen-as da$en uccen n yilel2, acku yesεa udem neγ taddamumt am tin uccen 

n lber.  

 

Aqarus d aslem buyi$es. yesεa deg te$zi i$il d terdast wezgen (80 isuntimen). 

yettili deg lqaε n yilel anida ggten yes$aren. Aksum-is yelha nezzeh, daymi 

êemlen medden ad t-ççen.  

                                                 
1
 - Akkqbayli – Luigi SERRA. 

2
 - Akkqbayli. 

25. Aqjun n yilel Gə]

Chien de mer 

 

Aqjun n yilel1: sm. ml. ds., yesdukkel gar yisem Aqjun akked yisem ilel. 

Yekka-d seg uéar (QJN) yemmal-d aqjun ne$ aydi n lber (Dallet sb.658). 

Yettwile$ s umerwes, acku addamum-is iga am win n uqjun n lber. 

 

Aqjun n yilel d aslem buyi$es. Yesεa tafekka d ta$ezzfant, yezmer ad yawev 

armi d krad n yi$allen d snat n turdas (190 isuntimen). Aîas n leûnaf i yellan 

deg- s maca mgaraden deg yini. Tu$mas-is meééiyit lamaεna aîas i yesεa. Yettili 

anda lqay yilel d wanda ggten yed$a$en. Timellalin-is sεant imi n wuccen deg 

te$zi (10 isuntimen), ma di tehri sεant azgen n yimi n wuccen (5 isuntimen). Itett 

izelmamen, ixefvaôen akked yiselman. Aksum-is yif win n umcic n yilel deg 

lbenna (uî 19). 

 

                                                 
1
 - Akkqbayli. 

26. Aqelwac n yilel [əGə]

Coryphène 

 

Aqelwac n yilel1: sm. ml. ds., yesdukkel gar yisem aqelwac akked yisem 

ilel. Yekka- d seg uéar (QLWC), yemmal- d anamek n u$ersiw n lber (aêuli) 

(Dallet sb.664). Semman- as akka acku yesεa udem amzun d win n uqelwac. 

Aqelwac n yilel d aslem buyi$es. Yettawev deg te$zi armi d krad n yi$allen (150 

isuntimen), ma deg taéeyt iseεεu alamma d 20 n kilu. Tafekka- s d ta$ezzfant. 

Aqerruy n tewtemt d amôabεi, ma d win n uwtem d imdewer. Yesεa tiferret 

sufella n uεrur- is d ta$ezzfant, teîîef- d seg uqerry- is alamma d taseîîa- s. 

Yettεummu s tem$awla. Ini- s yettbeddil am tata n lber, akken yella yini n 

wadeg-nni i deg yella ad yu$al akken. Abeddel-agi yettbeddil ini yessishil-as 

ûyada. Itett tifirellas n yilel (uî 62), imermaden (uî 81) akked yiselman imecîaê. 

 
                                                 
1
 - Aéeffun. 

27. Aqerruy n usennan [RəN

Espadon ou Epée 

 

Aqerruy n usennan1 :sm. ml. ds., yesdukkel gar yisem aqerruy akked yisem 

asennan. Qqaren-as akka acku deg uqerruy-is yesεa aqamum amzun d isegni ne$ 

d asennan, daymi i as-qqaren akka. Yekka-d seg uéar (QR), (SN) yemmal-d 

anamek n yisegni (ne$ asennan)(Dallet sb.85). Yettwile$ s umerwes, acku yesεa 

aqerruy γur-s amentug amzun d asennan. Sawalen-as da$en buqamum2 ne$ 

isegni3. 
Aqerruy n usennan d aslem buyi$es. Yezmer ad yawev deg te$zi armi d mraw n 

yi$allen (5n lmitrat). Yesεa tafekka d ta$ezzfant. Deg uqemmuc-is; $ef yixef 

ufella yesεa isegni d ameqqran yecêed amzun d aseffud, ma deg uεrur-is yesεa 

yiwet n tferret d tamecîuêt. Deg taéeyt yettawev alamma d 500 n kilu.Yettili 

mbeεid, anda lqay yilel. 

                                                 
1
 - Tigzirt. 

2
 - Aéeffun. 

3
 - Bgayet – Aéeffun. 

28. Aruy n yilel [Gə]

Saint Pierre 

 

Aruy n yilel1 : sm. ml. ds., yesdukkel gar yisem aruy akked yisem 

ilel.Yekka- d seg uéar (RY), yemmal- d anamek n u$ersiw n lber (Dallet 

sb.743). Qqaren- as akka axaîer yettemcabi $er waruy n lber deg tal$a n tfekka-s. 

Aruy n yilel d aslem buyi$es. Yettawev deg te$zi armi d i$il d terdast (70 

isuntimen). Ma deg taéeyt yettawev 8 n kilu. Tafekka- s d tabelbavt. Yesεa 

tiferret sufella n uεrur- is d tameqqrant, tesεa isennanen am wid n waruy n lber. 

Ini-s am yini n wure$. 

Aslem agi, amezruy-is meqqer di tenfusin tiddeyaniyin; nnan-a$-id yimsul$uyen  

d wagi i d aslem n Mass Sliman, fell-as taéalit d slam (s taεôabt qqaren-as Ëut 

Sulayman). Ëekkun-d belli yufa-t-id Mass Sliman beôôa n waman i tikkelt 

tamezwarut, yerfed-it-id seg yibeôdiyen-is yeger-it $er waman, yerna anda 

akken i t-yeîîef qqiment-d ccwami n yivudan-is i lebda.  

                                                 
1
 - Aéeffun –Azaγar - At Mendil. 

29. Aîîun Ŧ 

Thon 

 

Aîîun1 : sm. ml. êrf. rvl., ur d-nufi ara anamek n yisem akked unamek n 

uéar-is. 

 

Aîîun d aslem buyi$es,meqqer. Yettawev deg te$zi gar ukkué d mraw n yi$allen 

(si2 ar 5n lmitrat), ma yella deg taéeyt yettawev alamma d 900 n kilu. Tal$a-s 

am ubeckiv, iêemmel ad yidir anida zeqqlit waman. Ttaran-t yemdanen deg 

leryuf n utaram n yilel agrakal i wakken ad t-yefres, akken da$en ad 

yessefôuôex . Ger tewsatin n waîîun yella waîîun azegga$, aîîun abbelhuv. 

Ttaûvaden-ten-id inegmaren aîas abeεda  aîîun azegga$. Aêric ameqqran n 

waîîunen izegga$en ttôuêen $er usadur. 

                                                 
1
 - Luigi SERRA – Tigzirt. 

30. Awqas  

Requin 

 
Awqas1: sm. ml. êrf., yekka-d seg uéar (WQS), (QS). Isem-agi yesεa 

anamek yiwet n t$iwant, tezga-d deg Bgayet. Semman-as akka(ta$iwant-a), acku 

yedder yakkan deg-s yiwen n u$ersiw n yilel meqqren nezzeh, itett imdanen2. 

Wiyiv nnan-d isem-agi Awqas d azammul n lewεaôa. Sawalen-as da$en uqas3.   

Awqas d aslem meqqren. Yezmer ad yawev deg te$zi kradet n tmerwin n 

yi$allen (15 n lmitrat). Yesεa azal n 8 n yiîîunen deg taéeyt. Yeo……hed maççi d 

kra, yettεummu s tem$awla, yettcerrig ilel s tjifert-is. Lêes d arriêa n yidamen 

oehden $ur-s. Awqas am ubeckiv deg tal$a. Nezmer ad t-neεqel $er uglim-is 

i$umen s iqecôan êercawen. Imi-s yeççur d tu$mas abeεda deg tama ufella, 

yezmer ad yesεu alamma d 12000 n tu$mas. Aîas n leûnaf i yellan deg-s: amcic 

n yilel, aqjun n yilel, agergayuz atg.  

 
                                                 
1
 - Akkqbayli. 

2
 -Seg a$mis Tamurt uî150.si 09 $er 15 unbir 1994. 

3
 - Luigi SERRA. 

31. Awra$ []

Muge doré 

 

Awra$1: sm. ml. êrf., yekka-d seg uéar (WR£), yemmal-d anamek n yini 

(Dallet sb.874). Qqaren-as akka imi yesεa ccwami d tiwra$in $ef tfekka-s. 

 

Awra$ d aslem buyi$es. Yesεa deg te$zi gar yimi n wuccen d yi$il (si10 ar 50 

isuntimen). Ma deg taéeyt yezmer ad yawev alamma d sin n kilu. Tafekka-s 

hrawet. Yettemcabi aîas $er uburi (uî 9), yiwet n tewsit nsen. Yettili anda ggten 

yeéra. 

 

 

 

 

 

 

                                                 
1
 - Luigi SERRA. 

32. Ayaziv n yilel [đ Gə]  

Coq de mer 

 

Ayaziv n yilel1 : sm. ml. ds., yesdukkel gar yisem ayaziv akked yisem ilel. 

Yekka-d seg uéar (YZV) , yemmal-d anamek n u$ersiw n lber (Dallet sb.924). 

Qqaren-as akka acku yettemcabi $er uyaziv n lber deg tal$a n tfekka-s. 

 
 

Ayaziv d aslem buyi$es. Yettawev deg te$zi alamma d tardast d wezgen ( 30 

isuntimen). Tafekka-s teççur d tiferrawin. Ini-s d azegga$.  

 

 

 

 

                                                 
1
 - Aéeffun. 

33. Azegga$ n le$miq əGə 

Rouget de vase 

 
Azegga$ n le$miq1: sm. ml. ds., yesdukkel gar yisem azegga$ akked yisem 

le$miq. Yekka-d seg uéar (ZG£ / £MQ), yemmal-d anamek n yini akked telqeyt 

(lqay) (Dallet sb.935 / 616). Semman-as akka imi yettili anda lqay yilel, yerna 

yesεa ini d azegga$. 

 

Azegga$ n le$miq d aslem buyi$es. Deg te$zi yesεa snat turdas (40 isuntimen). 

Гur-s sin iççel$umen d imeqqranen, akked tferrawin. Aglim-is ur yesεi ara 

iqecran. Ma d ini-s d azegga$. Yettili deg lqaε n yilel. 

 

 

 

                                                 
1
 - Aéeffun. 

34. Azdi n yilel [Gə] 

Balaou 

 

Azdi n yilel1: sm. ml. ds., yesdukkel gar yisem azdi akked yisem ilel. 

Yekka-d seg uéar (ZD), ur d-nufi ara anamek n yisem-a akked unamek n uéar-is. 

 

Azdi n yilel d aslem buyi$es. Yesεa deg te$zi i$il d terdast d wezgen (80 

isuntimen), ma deg taéeyt yettawev alamma d 3 n kilu d wezgen. Tafekka-s d 

tareqqaqt. £ur-s aqammum d a$ezzfan am yisegni. Aεrur-is yesεa ini d azegzaw, 

ma d aεebbuv-is d amellal. Yesεa tiferrawin d timecîuêin , akked tseîîa d 

ta$ezzfant. Xfif, yett$awal deg lεumm, yezga yeîîuôec. Iêemmel ad yeçç ayen ur 

nesεi ara i$esan yecban iwtal n yilel (uî 93). Yettili anda ûemven waman. 

Yettinig mkul tafsut alamma d iweooiban i d-yettu$al. 

 
                                                 
1
 -Luigi SERRA. 

35. Azduz n yilel [Gə] 

Bramidae 

 

Azduz n yilel1: sm. ml. ds., yesdukkel gar yisem azduz akked yisem ilel. 

Yekka-d seg uéar (ZDZ) ,yemmal-d anamek n umaddaz ( azduz, yekka-d seg 

umyag ddz) (Dallet sb. 931). Qqaren-as akka acku yesεa tal$a am uzduz. 

 

Azduz n yilel d aslem buyi$es. Yesεa deg te$zi i$il d terdast (70 isuntimen). Ini 

n uεrur-is d aberkan, ma d aksum-is d amellal.Yettili mbeεid i yiri n yilel, anda 

lqay yilel si 400 ar 800 n lmitrat. Mi ara yarrew , yettqerib-d $er leryuf. 

Yetteûeggid deg yiv, yettali-d $er nnig waman. Itett iselman akked yixefvaôen  

yecban iqirniven (uî 83).  

 

                                                 
1
 -Luigi SERRA. 

36. Aεudiw n yilel Gə 

Hippocampe 

 

 

 

 

 

 

 

 

 

 

Aεudiw n yilel1: sm. ml. ds., yesdukkel gar yisem Aεudiw akked yisem ilel. 

Sawalen-as akka acku yesεa tal$a n uqerruy-is am tin n uqerruy n uεudiw n lber. 

Yekka-d seg uéar (ΣDW) yemmal-d aεudiw. Assa$ yellan gar-asen d assa$ n 

umerwes, yiwen n lber, wayev n yilel, ttemcabin deg tγessa n uqerruy nsen. 

 

Aεudiw n yilel d aslem amecîuê, deg uqerruy-is d aεudiw, ma d tafekka-s d 

aslem. Yesεa deg te$zi gar imi n wuccen d tardast (si10 ar 20 isuntimen). Yesεa 

addamum d a$ezzfan, iga am uqadus. £ur-s iles d amecîuê. Tal$a n uεrur-is 

teεwej, daymi yessalay aqerruy-is d asawen. £ef uεrur-is, yesεa icerbuben 

oehden yerna zewôen. Ma d taseîîa-s meqqret yerna tbedd d asawen. Ur yesεi 

ara tiferrawin. S yibeddi i yettεummu. Tawtemt tettarew timellalin-is deg yiwet 

n teqrabt, acu kan d awtem i yezeddlen fell- asent, ne$ ad tent-sinfen $er yiri n 

yilel ad tent-ooen, imir ad d- fôuôxent weêd nsent. 

                                                 
1
 -Akkqbayli. 

37. Buberrak [əR]

Cabot 

 

Buberrak1 : sm. ml. sdm., s tmerna n uzwir (Bu) i wemyag Brek. Yekka- d 

seg uéar (BRK), yemmal-d anamek n weεdaz akked uôejôej (Dallet sb.45). Ma d 

anamek n yisem qqaren- as akka, acku yezga γer rrif n waman, iberrek dinna 

sufella n ôômel. 

 

Buberrak d aslem buyiγes. Yesεa deg teγzi gar imi n wuccen d wezgen d tardast, 

tikwal yettawev ugar n wanect-a (si15ar 20 isuntimen). Tafekka- s d tareqqaqt 

anagar aqerruy- is, imi yesεa aqerruy d ameqqran yerna d imdewer. Ibelbev deg 

uddamum. Гef  uεrur …is,  yesεa yiwet n tferret teîîef akk tafekka-s ; snat niven 

deg yiberdiyen d timeqqranin ciîuê . Yettili anda ur lqay ara yilel, iberrek γef 

ôômel d tama n yeéra 

 

                                                 
1
 -Tigzirt – Aéeffun. 

38. Bulefvan [əđ] 

Vieille 

 

 

 

 

 

 

 

 

 

 

Bulefvan1 : sm. ml. sdm., s tmerna n uzwir (Bu) i yisem Ilefvan. Yekka- d 

seg uéar (LFV), yemmal- d anamek n wayen yettraêen neγ yumsen (Dallet 

sb.446). Ma d aslem-a sawalen- as akka , acku mi ara ad t-teîfev yettaooa- d 

ilefvan deg yifasen amzun d axlul. Sawalen- as daγen awerneg2 ne$ zenkuô3. 

 

Bulefvan d aslem buyi$es. yesεa deg te$zi gar  tardast akked yiγil d yimi n 

wuccen (si20 ar 60 isuntimen),   ma deg taéeyt yezmer ad iîîef alamma d 4 n 

kilu. Talγa-s d taγezzfant. Ur yesεi ara aîas n tferrawin. Ma d ini-s d aberqac, 

yettemcabi γer tsekkurt n lber. 

 

                                                 
1
 -Tigzirt. 

2
 -Aéeffun. 

3
 -Delles. 



 

- 66 - 

39. Busennan [əN] 

Sar 

 

Busennan1: sm. ml. sdm., s tmerna n uzwir (Bu) i yisem asennan. Yekka-d 

seg uéar (SN), yemmal-d anamek n t$awsa (asennan) (Dallet sb. 85). Semman-

as akka axaîer yesεa yiwet n tferret sufella n uεrur-is tesεa isennanen. 
Busennan d aslem buyi$es. Yesεa deg te$zi tardast (20 isuntimen), tikwal 

yettawev alamma d i$il (50 isuntimen). Ma deg taéeyt yettawev 3 n kilu. Yettili 

anda zeqqlit wama, d wanda lqay yilel gar 2 d 30 n lmitrat. Yettidir gar 

yed$a$en ne$ daxel n leêcic n yilel. Aslem-agi yettlal-d d awtem syin akin 

yettu$al d tawtemt, d ayen yakk ur nelli $er yi$ersiwen n yilel niven. Ini-s am 

yi$i$den, ma deg uεebbuv-is d amellal. Uçç-is d ije$lalen akked yizelmamen, 

abeεda iniswen n yilel (uî 95). Yesεa tu$mas oehdent nezzeh, yis-sent i 

yesîerviq tagella-s. Itett da$en imurvusen n yilel. 

                                                 
1
 -Akkqbayli. 

40. Butadra ra] 

Barbeau 

 

 

 

Butadra1: sm. ml. sdm.; yule$ s tmerna n uzwir (Bu) i yisem 
……tadra……(claγem). Sawalen-as akka  acku yesεa ukkué n tedriwin. Yekka-d seg 

uéar (B) (DR), ur d-nufi ara anamek n  uéar. 

 

Butadra d aslem buyi$es. yesεa deg te$zi i$il (50 isuntimen), ma deg taéeyt 

yesεa 12 n kilu. Deg yimi-s yesεa ukkué n yiççel$umen; sin deg yixef ufella, 

wiyiv $er yixef n wadda. £ur-s tiferrawin d timecîuêin. Tetten-t medden aîas. 

 

 

                                                 
1
 -Luigi SERRA. 

41. Buxana [] 

Gros yeux 

 

Buxana1: sm. ml. sdm., yule$ s tmerna n uzwir (Bu) i yisem Lxana. Yekka-

d seg uéar (XN), ur d … nufi ara anamek ines. Ma d anamek n yisem , qqaren-as 

akka axaîer yesεa yiwet n ccama d taberkant deg uεrur-is tga am lxana. 

 Buxana d aslem buyiγes. Yesεa deg teγzi snat n turdas (40 isuntimen), ma deg 

taéeyt yettawev alamma d 4 n kilu. Tafekka- s tga am tmellalt . Yesεa allen d 

timeqqranin. Tikwal deg wallen-is i t- ttaεqalen yemdanen. 

 

 

 

 

 
                                                 
1
 -Akkqbayli. 

42. Calba  

Saupe  

 
Calba1: sm. nt. êrf., S tespenyulit: Salpa. Qqaren-as akka acku yettεummu d 

tirebbuyaε ne$ d igrawen. Anamek n wawal-agi Calba d agraw.  Neqqar daγen 

Calba n warraw-is i yesεa, i win yesεan xilla n derya (am Tileft n lber). Yekka-d 

seg uéar (CLB) yemmal-d anamek n uglim areqqaq (unûil n umeslux) (Dallet 

sb.88). Isem-agi yettwile$ s tagetnamka, acku aîas n yinumak i yesεa wawal-agi, 

yezmer ad yili d aslem ne$ d tarbaεt ne$ d aglim areqqaq. 

 

Calba d aslem buyi$es. Tettawev deg te$zi armi d i$il (50 isuntimen). Tella s 

tuget di tmurt nneγ. Yerna qqaren-d belli win ara yeççen aksum-is, mi ara yeîîes 

ad iwali di targit ansi akk i itekka deg yilel. 

 

                                                 
1
 -Akkqbayli – Luigi SERRA. 

43. Derqa  

Raie 

Derqa1 :sm. nt. êrf. rvl., yekka-d seg Tegriggit (Derga), aéar-is d (DRQ), 

ur d-nufi ara anamek n yisem d unamek n uéar-is.Sawalen-as da$en semsaêa2. 

Derqa d  aslem buyi$es.D tabelbavt am Tamect (uî 56). Tesεa deg te$zi gar sin d 

semmus n yi$allen (lmitra ar snat n lmitrat d wezgen), ma deg taéeyt tesεa 100 n 

kilu. Temsel deg uεrur akked uεebbuv ines ; tebna am ume$run. Daymi i 

meqqrit  yedmaren-is. Tetteferfir deg waman s snat tferrawin ines timeqqranin. 

Taseîîa-s d taêract, tikwal llant tid yesεan isennanen. Ini d aqehwi. Mi ara ad d-

teîîef ûyada-s, d anîag i t-tettenîig fell-asen s yidmaren-is .Tikwal d aselfe$ iten-

tselfa$ am yije$lalen (am Tigri uî 98). Uglan-is ûeggmen am ussu, tetett yis-sen 

ûyada i d-teîîef. Tesεa timellalin d timôabεiyin yerna d timeqqranin.  Tettili deg 

lqaε n yilel ters $ef ôômel.  Aksum ines beqqun aîas yemdanen. Ma d tameqqrant 

sawalen- as Lefzer3. 

                                                 
1
 -Akkqbayli. 

2
 -Tigzirt. 

3
 -Akkqbayli. 

44. Ici$er  [ə]

Sar commun 

 

 

 

 

 

 

 

 

 

 

Iciγer1: sm. ml. êrf., Yekka-d seg uéar (C£R). Ur d- nufi ara anamek n 

yisem-a akked unamek n uéar-is.  

Iciγer d aslem buyiγes .Yettawev deg teγzi armi d snat turdas (40 isuntimen). 

Tafekka- s tga am tmellalt, γezzif yerna εlay . Yegget dagi di tmurt nneγ (deg 

yilel agrakal). Aîas n leûnaf i yellan deg-s yecban Buyisennanen (uî 39), Lkeêla 

(uî 48). 

 

 

 

 

                                                 
1
 -Akkqbayli. 

45. Ir immel [Mə] 

Anguille 

 

Irimmel1 : sm. ml. êrf., Yekka- d seg uéar (RML).Ur d- nufi ara anamek n 

yisem akked unamek n uéar- is. Sawalen-as da$en aéangiw2.  

 

Irimmel d aslem ur yesεi ara i$es. Yesεa deg teγzi ukkué n yiγallen (snat n 

lmitrat), ma deg taéeyt yettaîîaf 2,5 n kilu. Talγa- s tga akk am tin n Tezlemt (uî 

61). Ur yesεi ara tiferrawin. £ur- s aglim yettminîav . Ttegmaren-t-id s twekka n 

wakal. 

 

 

 

 

                                                 
1
 -Luigi SERRA. 

2
 -Seg ukatay n taggara n turagt (2005). 

46. Isegni  

Orphie vulgaire 

 

Isegni1: sm. ml. êrf., sawalen-as akka acku,yesεa tal$a am yisegni. Yekka-d 

seg uéar (SGN) (Dallet sb.763, (SN); Taïfi sb.159), yemmal-d anamek n tsegnit 

tameqqrant. Assa$ yellan gar-asen d assa$ n umerwes, acku yettemcabi $er 

yisegni. Qqaren-as da$en bumexyuî2. 

 

Isegni d aslem buyi$es $ezzif. yesεa deg te$zi sin yi$allen (lmitra). £ur-s tal$a 

am ……Tezlemt…… (uî 61), maca yemgaraden: isegni yesεa tiferrawin, aqammum-is 

d amecêud am yisegni. I$es-is d azegzaw. Ma yella i wuççi ur êemlen ara 

medden aîas ad t- …ççen. 

 

                                                 
1
 -Akkqbayli. 

2
 -Delles – Aéeffun. 

47. Lbakkuô  [K] 

Bonitou 

 

 

 

Lbakkuô1: sm. ml. êrf., Yekka …-d seg uéar (LBKR) . Ur d- nufi ara anamek 

n yisem-a akked unamek n uéar-is. 

Lbakkuô d aslem buyiγes. Yesεa deg teγzi qrib sin n yiγallen (95 isuntimen). Si 

tewsit n îaîennit (uî 69), maca mgaraden deg yini. 

 

 

 

 

                                                 
1
 -Tigzirt – Iflissen -Aéeffun. 

48. Lkeêla [əћ]

Oblade ou Blade 

 

Lkeêla1: sm. nt. êrf., yekka-d seg uéar (KËL), yemmal-d anamek n wayen 

tuli tebrek (md. Irden…-agi sεan lkeêla / charbon de blé) (Dallet sb.399). Sawalen-

as akka acku, tesεa yiwet n ccama d taberkant $er tama n tseîîa-s. 
 

Lkeêla d aslem buyi$es. Tesεa deg te$zi tardast d yimi n wuccen (30 isuntimen). 

Tafekka-s d ta$ezzfant. Ini-s am yini n lfeîîa; aεebbuv-s d amellal. Tesεa izrigen 

d iberkanen $ef yibeôdiyen-is. Tettili d tirebbuyaε. 

 

 

 

 
                                                 
1
 -Akkqbayli. 

49. Lmennil (Lmenyel) [əN]

Daurade ou Dorade. 

 

 

 

Lmenil1 : sm. ml. êrf., Yekka-d seg yisem Lmenyel. Yekka-d seg uéar 

(NL), yemmal-d anamek n wayen zegzawen neγ anamek n yini (nnila) (Dallet 

sb.564).Ma d anamek n yisem, qqaren-as akka acku d azegzaw am nnila. 

Sawalen-as da$en aynanaz2. 

Lmennil d aslem buyiγes. Yesεa deg teγzi qrib iγil (45 isuntimen). Imi-s yeççur 

d tuγmas, maca mgaradent waygar-asent, yerna oehdit maççi d kra, yesîerviq 

yis-sent ijeγlalen mi ara ad ten-yeçç. Ttaεqalen-t yemdanen deg yini-s azegzaw. 

Ma d aksum-is êemlen-t medden nezzeh. 

 

                                                 
1
 - Aéeffun. 

2
 -Tigzirt – Luigi SERRA. 

50. Lmeεza (Amaεiz) [ə]

Mérou 

 

 

Lmeεza1 : sm. nt. êrf., Yekka-d seg uéar (MΣZ), yemmal-d anamek n 

uγersiw n lber ( Amaεiz) (Dallet sb.532). Ma d anamek n yisem sawalen-as akka 

acku itett ayen yellan (kulci), ama d imγan ama d iγersiwen, ayen yufa ad t-yeçç 

amzun d amaεiz. 

Lmeεza d aslem buyiγes. Yettawev deg teγzi armi d sin n yiγallen (lmitra), 

tikwal ugar. Ma deg taéeyt yezmer ad yeîîef alamma d 68 n kilu. Üenf …-agi 

yegget deg yilel agrakal, anagar n gmas luq (uî 51), wagi ixuû. 

 

 

                                                 
1
 -Tigzirt –Iflissen - Aéeffun – At Mendil (Beni Ksila). 

51. Luq [] 

Mérou cernier 

 

 

 

 

 

 

 

 

 

 

 

 

 Luq1 : sm. ml. êrf., yekka-d seg uéar (LQ). Ur d-nufi ara anamek n yisem-

agi akked unamek n uéar-is. 

 

Luq d aslem buyi$es. Yesεa deg te$zi gar sin ar ukkué n yi$allen (lmitra ar snat 

n lmitrat), ma yella deg taéeyt yezmer ad yawev alamma d  65n kilu. Ur yegget 

ara deg yilel agrakal. Inegmaren ttnadin fell-as aîas acku azal-is $lay. 

 

 

 

 

 
                                                 
1
 -Aéeffun – Azaγar. 

52. Nçuba [] 

Anchois 
 

 

 

 

 

 

 

 

 

 

 

 

Nçuba1: sm. nt. êrf., yekka-d seg uéar (NàB). Ur d-nufi ara anamek n 

yisem-agi akked unamek n uéar-is. 

 

Nçuba d aslem buyi$es, d amecîuê. Yesεa deg te$zi azal n yimi n wuccen ar 

tardast (si10 ar 20 isuntimen). Ggaren-t  deg tisent (ttmeliêent), ttaran-t da$en 

$ef lexliε. 

 

 

 

 

 

 

                                                 
1
 -Aéeffun – At Ksila (Azaγar – At Mendil). 

53. Taberbact   

Truite 

 

 

 

 

 

 

 

 

 

 

Taberbact1: sm. nt. êrf., Yekka- d seg uéar (BRBC), yemmal- d anamek n 

wayen iberqcen (d aberqac) (Dallet sb.40). Ula d aslem-…agi qqaren- as akka acku  

d aberqac. Yettwile$ s umerwes. 

 

Taberbact d aslem buyi$es. Yesεa deg te$zi i$il (50 isuntimen). £ur-s aîas n 

tferrawin. Yettili deg lqaε n yilel, yerna anda lqay. 

 

 

 

 

 

                                                 
1
 -Tigzirt. 

54. Tafunast n yilel [өө Gə] 

Perche de mer 

 

Tafunast n yilel1: sm. nt. ds., yesdukkel gar yisem tafunast akked yisem 

ilel. Yekka-d seg uéar (FNS), yemmal-d anamek n u$ersiw n lber (tafunast) 

(Dallet sb. 210). Semman-as akka acku , anda yella leêcic kan i tettili. 

 

Tafunast n yilel d aslem buyi$es. Yesεa deg te$zi gar tardast d snat n turdas 

(si20ar 40 isuntimen). Izyen aîas. Ini-s yesdukkel azegzaw, aqehwi akked 

uwôa$; $ur-s ccwami d tizegzawin $ef yibeôdiyen-is. Yesεa tam (8) n yezrigen 

sufella n uεrur-is, rnan-as ccbaêa aîas. £ur-s tijifert d ta$ezzfant, d tseîîa d 

timdewert. Itett leêcic n yilel, ixefvaôen akked yizelmamen. Yettidir weêd-s deg 

lqaε n yilel. 

 

                                                 
1
 -Aéeffun. 

55. Taglimt  

Torpille 

 

 

 

 

 

 

 

 

 

 

Taglimt1:  sm. nt. êrf.; Yekka-d seg uéar (GLM), yemmal-d anamek n uglim 

(Taïfi sb.154). Ma d aslem-a qqaren-as akka acku talγa-s amzun d aglim. Isem-

agi  yezmer ad yili d isem n yiger (Tigelmatin) (Dallet sb.154). Isem-agi 

yettwile$ s umerwes, acku tal$a-s tga am uglim. Sawalen-as da$en îerqa2, $ef 

trisiti i d-tessufu$ tfekka-s. 

 

Taglimt d aslem ur nesεi ara i$es. Tettawev deg te$zi alamma d sin n yi$allen 

(lmitra). Tettemcabi $er Derqa (uî 43). Tkernenni, tesεa aεrur d aruxam. Ur tesεi 

ara tiferrawin. Deg lxelεa tessufu$-d yiwet teêlilest n trisiti teohed aîas, tin s 

wayes tettara $ef yiman-is, tetteûeggid da$en yis-s. 

 
                                                 
1
 -Luigi SERRA. 

2
 -Aéeffun – Tigzirt – Iflissen. 

56. Tamect [өəө] 

Sole 

 

Tamect1: sm. nt. êrf., yekka-d seg uéar (MC), ur d-nufi ara anamek n 

yisem-agi akked unamek n uéar-is.Qqaren-as da$en tislext2, ne$ timelweêt3. 

 

Tamect d aslem abelwaê, yettemcabi $er ulebbav (uî 11). Yesεa azal n snat n 

turdas deg te$zi (40 isuntimen). Yettili deg telqey n yilel, idis azelmav yettara-t 

$er tama n wadda; idis ayeffus yettara-t-id d asawen, acku allen-is deg yidis 

ayeffus i llant. Tal$a-s d taglayant am tmellalt, tiferret n uεrur-is hrawet, yerna 

tewev-d alamma d allen-is. Iêemmel iran. Tiqecôin n weglim-is leqqaqit yerna 

rqiqit. Aksum-is éid maççi d kra.  

S taεôabt sawalen-as (Samak Musa). Deg tenfusin tiddeyaniyin, azal-is meqqer,  

d wagi i d aslem n Mass Musa (fell-as taéalit d slam ). D aslem-agi i as-yemlan 

abrid i Mass Musa deg yilel $er Mass Xuvir (fell-asen taéalit d slam). 

 
                                                 
1
 -Luigi SERRA. 

2
 -Tigzirt - Iflissen. 

3
 -Aéeffun. 

57. Ta$iwelt [ 

Morue ou Cabillaud 

 

 

 

 

 

 

 

 

 

Ta$iwelt1: sm. nt. êrf., qqaren-as akka acku tettazal deg lεumm. Yekka-d 

seg uéar (£WL) yemmal-d anamek n wezrab d weεjal (Dallet sb.632). Semman-

as akka acku tett$awal deg lεumm.  

 

Ta$iwelt d aslem  buyi$es d ameqqran. Yezmer ad yesεu deg te$zi gar  sin d 

ukkué n yi$allen (si lmitra ar snat n lmitrat), ma di taéeyt yesεa 40 n kilu. 

Tafekka-s teççur d tiferrawin yerna d tifôidin; krad  sufella n uεrur-is, snat  

swadda deg uεebbuv-is akked d tseîîa. Aksum-is yesεa zzit, yekka-d seg tassa-s. 

Têemmel ad tidir deg waman isemmaven. Ttegmaren-tt-id s ucebbak.  

 

 

 

                                                 
1
 -Bgayet. 

58. Ta$yult  

Merlan 

 

 

 

 

 

 

 

 

 

 

Ta$yult1: sm. nt. êrf., yekka-d seg uéar (£YL), yemmal-d zayla (ta$yult) 

(Dallet sb.633). Isem-agi yettwile$ s umerwes, acku asemmi nsen ttemqaraben, 

imi tga am te$yult n lber deg talγa n uqemmuc-is. 

 

Ta$yult d aslem ur yesεi ara i$es. D ale$wan yerna leqqaq. Yesεa deg te$zi qrib 

i$il (45 isuntimen). Aksum-is êemlen-t aîas medden, yelha nezzeh i yiggerdan 

meééiyen.  

 

 

 

 

                                                 
1
 -Luigi SERRA. 

59. Tasekkur t n yilel [өKө Gə] 

Galinette 

 

Tasekkurt n yilel1: sm. nt. ds., yesdukkel gar yisem tasekkurt akked yisem 

ilel. Yekka-d seg uéar (SKR), yemmal-d anamek n u$ersiw n lber (tasekkurt) 

(Dallet sb. 769). Semman-as akka $ef tal$a-s akked ccbaêa-s, imi ttkennin-tt $er 

tsekkurt n lber $ef ufulki-s. 

 

Tasekkurt n yilel d aslem buyi$es. Tesεa deg te$zi i$il ar yi$il d tardast d wezgen 

(si50 ar 80 isuntimen). Ma deg taéeyt tezmer ad tawev alamma d 5 n kilu. 

Teccbeê nezzeh. Tesεa tiferrawin d tizegzawin. Aqammum-is am uqammum n 

ubôuk. Tettili anda lqay yilel si 50 ar 100 n lmitrat. Mi ara tenadi $ef uççi-s 

tettefe$-d $er nnig wamman, tikwal tetteferfir. 

 

                                                 
1
 -Aéeffun. 

60. Tayaéivt n yilel [өŧ Gə] 

Grondin volant 

 

Tayaéivt n yilel1: sm. nt. ds., yesdukkel gar yisem Tayaéivt akked yisem 

ilel. Yekka- d seg uéar (YèV), yemmal-d anamek n uγersiw n lber (Tayaévt) 

(Dallet sb.924). Sawalen- as akka, acku tettemcabi γer Tyaéivt n lber deg 

usîaîîay (mi ara tt-teîfev ad tesîaîîay ne$ ad tettεeggiv am tyazivt n lber). 
  

Tayaéivt n yilel d aslem buyiγes . Tesεa deg teγzi azal n tardast d wezgen (30 

isuntimen) . Talγa-s am uslem, maca γur-s iferrawen d imeqqranen, yerna 

tettafeg yis-sen am ugviv. Mi ara terwel, tettefeγ-d γer nnig waman, tettγewis 

deg yigeni amzun d afôux. Idmaren-is hrawit,meqqrit, daymi i tezmer ad teqqim 

aîas beôôa n waman; d$a tezmer ad tafeg armi d ukkué n twinas n yi$allen (200 n 

lmitrat). Ttidirent d tirebbuyaε, anda zeqqlit waman 
                                                 
1
 -Tigzirt –Iflissen - Delles. 

61. Tazlemt  

Murène 

 
Tazlemt1 ne$ tizlemt: sm. nt. êrf., yekka-d seg uéar (ZLM). Llan wid i d-

yennan belli Azlem yegda isem Azrem, acku aslem-agi yesεa tal$a am uzrem  
akk i tga. Ula deg yimi-s, tesεa uglan tetteqqes yis-sen yerna sεan ssem am wid 
n uzrem. Sawalen-as da$en taselbaêt2. 
 
Tazlemt d aslem buyi$es. Yesεa azal n ukkué n yi$allen deg te$zi (snat n 
lmitrat). Tal$a-s tettemcabi $er yirimmel  (uî 45). Temgarad $ef Ugrengiw (uî 
16) deg tferrawin, imi  tazlemt ur tesεi ara. Tettili deg waman zeqqlen. Imdanen 
êemlen-tt aîas $ef uksum-is aleqqaq. Tesεa iglan sεan ssem, tetteqqes yis-sen 
amzun d azrem, yerna tettkerric, tezmer ad tessiven amdan ne$ ad t-tne$ ma 
tekerrec-it. Ma d awtem qqaren-as azlem, yemgarad $ef tewtemt deg yini. 
Awtem d azegzaw. 
 
 
 

                                                 
1
 -Tigzirt – Iflissen -Aéeffun – Bgayet. 

2
 -Delles. 

62. Tifirellest n ilel LGə 

Hirondelle de mer ou Exocet 

 
 

Tifirellest n yilel1: sm. nt. ds., yesdukkel gar yisem Tifirellest akked yisem 

ilel. Qqaren- as akk-a imi tettemcabi γer tfirellest n lber deg talγa n tfekka-s. 

Isem-a yekka-d seg uéar (FRLS), yemmal- d anamek n ufôux (agviv) Tifirellest 

(Dallet sb.224). Ma d isem-agi yettwile$ s umerwes. 

Tifirellest n yilel d aslem buyiγes. Tesεa deg teγzi tardast (20 isuntimen), tikwal 

ugar. Talγa-s am uslem, maca tesεa iferrawen deg yiberdiyen-is am wid n 

wefôux, meqqer- it yerna hraw- it. Llant tid yesεan sin iferrawen, llant tiyiv 

ôebεa. Tezmer ad tafeg acku iferrawen-is meqqrit yerna hrawit. Tessawav  ad 

tafeg si 60 armi d 80 n yiγallen  beôôa n waman, ad d- terêel ad tuγal kan akken. 

Tettεummu s temγawla.Tettidir anda zeqqlit waman.  

 

                                                 
1
 -Akkqbayli – Luigi SERRA. 

63. Tildut  

Sardine 

 

 

 

 

 

 

 

 

 

Tildut1: sm. nt. êrf., yekka-d seg uéar (LD). Ur d …nufi ara anamek n yisem-

agi akked unamek n uéar-is. Qqaren-as da$en serdin2. 

 

Tildut d aslem buyi$es. yesεa deg te$zi tardast d wezgen n yimi n wuccen (25 

isuntimen). Iteddu d tirebbuyaε am Calba (uî 42). £ur-s aîas n tferrawin. Ugar 

deg-sen dlen s yiqecôan. Ini-s d acelhab. Tetten-t medden aîas abeεda deg t$arin. 

 

 

 

 

 

 
                                                 
1
 -Luigi SERRA. 

2
 -Akkqbayli. 

64. Tiγirdemt [өəө ]

Vive 

 

Tiγirdemt1 : sm. nt. êrf., Yekka-d seg uéar (£RDM), yemmal-d anamek n 

ubelεuc (Tiγirdemt) (Dallet sb.625). Ma d anamek n yisem (Tiγirdemt) , 

sawalen-as akka acku itteqqes ; imi yezga deg yiri n yilel i yettεummu, iêemmel 

ad yeffer ddaw n yejdi. Imir win ara t-yaklen ad t- iqqes, yerna yesεa ssem 

izmer ad ineγ amdan. £ef wanect-agi i as-qqaren tiγirdemt. 

 

Tiγerdemt d aslem buyiγes . Tezmer ad tawev deg teγzi alamma d snat n turdas 

γer tmuqqranen (40 isuntimen), ma d timecîuêin ur ttεeddayent ara imi n 

wuccen d wezgen (15 isuntimen). Tafekka-s d taγezzfant. £ur-s snat n tferrawin 

sufella n uεrur-is, yal yiwet tesεa asennan, yis-sen i tettqeôôiε γef yiman-is mgal 
                                                 
1
 -Tigzirt. 

imnumar ines ; tetteqqes yis-sen. Tiyiv (ti$irdmiwin niven) $er tama n wallen 

nsent i iten-sεant isennanen-agi. Tesεa allen d timeqqranin. Ini-s am ôômel. 

Tetett ijeγlalen akked yizelmamen. Tettili deg yiri n yilel anida yella ôômel, acku 

mi ara taggad, treggel γer ddaw n ôômel, anida tetteffer iman-is, ala isennanen-

nni n uεrur-is i d- tessufuγ.  

 

Tewεer aîas, acku ma yukel-itt yiwen ad t-id-teqqes, yerna qeôôiê maççi d 

kra ;  tezmer ad t-tekref, tezmer da$en ad t-tesseγli, ad ibedd wull-is. Ula d wid i 

tt-itetten ttêadaren iman nsen mi ara tt-xedmen γas akken temmut. 

65. Titbir t n yilel [өөbirө Gə]

Raie bouclée 

 

Titbirt n yilel1 : sm. nt. ds., yesdukkel gar yisem titbirt akked yisem ilel. 

Yekka-d seg uéar (TBR), yemmal-d anamek n ugviv (Dallet sb. 820). Sawalen-

as akka acku tettemcabi $er titbirt n lber deg tal$a n tfekka-s. 

Titbirt n yilel d aslem buyi$es. Tesεa deg te$zi sin n yi$allen d tardast (120 

isuntimen), ma d awtem iseεεu sin n yi$allen (lmitra). Tafekka-s d tabelbavt, 

hrawet am ugersiw (uî 14). Imi-s yezga-d deg yidis n wadda, deg uεebbuv-is ; 

ma d allen-is zgant-d deg yidis ufella, deg uεrur-is. Aεrur-is yeççur d isennanen, 

oehden aîas. Temgarad $ef Derqa (uî 43) d ugersiw (uî 14) deg yini n tseîîa, 

titbirt yegget yini-s. Ini n tfekka-as yettbeddil am tata n lber, abeεda mi ara 

tesriê icenga ines. Tetteûeyyid deg yiv, ma deg wass tetteffer iman-is seddaw n 

ôômel. Tettili anda lqay yilel alamma d 300 n lmitrat; anda yella ôômel. Tetett 

ifireεqas (uî 75) d yiqemôunen (uî 73). 

                                                 
1
 -Aéeffun – Luigi SERRA. 

66. Tizir i   

Poisson Lune 

 

 

 

 

 

 

 

 

 

 

Tiziri1: sm. nt. êrf., qqarren-as akka imi tesεa tal$a am tziri yerna tezga 

tufrar-d $ef waman. Yekka-d seg uéar (ZR), yemmal-d anamek n tezdeg akked d 

tafat (Dallet sb.955). Isem-agi yettwile$ s umerwes acku tettemcabi  $er tziri. 

Sawalen-as da$en îams2. 

 

Tiziri d aslem ur yesεi ara i$es. Tesεa deg te$zi gar ukkué akked semmus n 

yi$allen (si snat n lmitrat ar snat n lmitrat d wezgen), ééayet maççi d kra; tezmer 

ad teîîef alamma d 1000 n yikilugôamen. Ur tesεi ara taseîîa, $ur-s snat n 

tferrawin d tifôidin yerna εlay-it nezzeh, yiwet sufella n uεrur-is; tayev swadda, 

deg uεebbuv-is. Ur tt-tetten ara aîas medden, acku tewεeô i lxedma. 

 

                                                 
1
 -Akkqbayli. 

2
 -Aéeffun. 

67. Ttezr iqa [ə] 

Requin bleu 

 

 
Ttezriqa1: sm. nt. êrf., yekka-d seg uéar (ZRQ), yemmal-d anamek n yini 

azegzaw (Dallet sb.958). Qqaren-as akka acku yesεa ini d azegzaw. Sawalen-as 

da$en mzerqa2. 

 

Ttezriqa d aslem buyi$es.ùùùù Yesεa deg te$zi gar yi$il akked semmus n yi$allen (si 

50 isuntimen ar snat n lmitrat d wezgen). Mi ara d-ilal, iseεεu gar tardast d yimi 

n wuccen ar snat n turdas (si 30 ar 40 isuntimen). Itett iselman, ixefvaôen akked 

yizelmamen. 

 

 

                                                 
1
 -Aéeffun … Azaγar. 

2
 -Delles. 

68. Ïuba n yilel [ŧGə]

Squale liche 

 
 
 
 
 
 

 
 
 
 
 
 
 

Ïuba n yilel1: sm. nt. ds., yesdukkel isem îuba akked yisem ilel. Yekka-d 

seg uéar (ÏB). Semman-as akka εlaxaîer tettemcabi $er îuba n lber deg tal$a n 

tfekka-s. 

 

Ïuba n yilel d aslem buyi$es. Tesεa deg te$zi krad n yi$allen d yimi n wuccen 

(160 isuntimen). Sufella n uεrur-s tesεa snat n tjifrin, ur sεint ara isennanen am 

tid n u$erda n yilel (uî 23).Tettiki deg tewsit n yiwqasen. Tettili deg telqey n 

yilel, anda lqay si 40 ar 800 n lmitrat .  

                                                 
1
 -Aéeffun.- Azaγar -At Mendil. 

69. Ïaîennit [ŧŧəNө] 

Bonite ou Pélamide 

 

 

 

 

 

 

 

 

 

 

Ïaîennit1: sm. nt. êrf., yekka-d seg uéar (ÏNT). Ur d-nufi ara anamek n 

yisem-a akked unamek n uéar-is. Sawalen-as da$en il$el2. 

 

Ïaîennit d aslem buyi$es. Tesεa deg te$zi qrib sin n yi$allen (95 isuntimen), ma 

deg taéeyt tettawev alamma d 10 n kilu. Tettemcabi $er waîîun (uî 29), maca 

temgarad fell-as deg uεrur, imi îaîennit teççur d izrigen d iberkanen, tikwal d 

izegzawen.  

 

 

 

 

                                                 
1
 -Luigi SERRA. 

2
 -Luigi SERRA. 

70. Zaluz [ ] 

Alose 

 

Zaluz1 : sm. nt. êrf., yekka-d seg uéar (ZLZ). Ur d-nufi ara anamek n 

yisem-a akked unamek uéar-is. 

 

Zaluz d aslem buyi$es. Yesεa deg te$zi i$il d terdast d wezgen n yimi n wuccen 

(75 isuntimen), ma di taéeyt yesεa 4 n yikilugôamen. Tafekka-s d timdewert. D 

imsefsed. Uççi-s d ibelεac akked yije$lalen. Deg tefsut iteffe$ $er yisaffen 

yesefôuôux din. Mi d-wwven iweoo…iben, yettu$al-d s warraw-is $er yilel ; ur d-

ttu$alen ara $er waman êlawen (s isaffen) alamma zrin fell-asen krad n 

yiseggasen. (Deg yisaffen i sefôuôuxen). 

 

 

                                                 
1
 -Akkqbayli. 

71. Zerrag R 

Maquereau 

 

Zerrag1: sm. ml. êrf., qqaren-as akka acku yeççur d izrigen. Yekka-d seg 

uéar (ZRG), yemmal-d anamek n ujerrev ne$ uzewweq (Dallet sb.957). Isem-agi 

yettwile$ s umerwes, acku yesεa izrigen. Qqaren-as daγen Ajerruq2 imi 

yettγawal di lεumm. 

 

Zerrag d aslem buyi$es. Yesεa deg te$zi snat n turdas (40 isuntimen). Aεrur-is 

yeççur d ijeôôiven d iberkanen akked d yizergan ttebôiôiqen. Yettinig mkul 

tasemhayt. Igemmu s tuget, $ef wanect-agi i yesεa l$ella meqqret deg ûyada.  

 

 

 

                                                 
1
 -Amawal amecîuê n tussniwin n ugama (HCA). 

2
 -Tigzirt - Iflissen. 

72. Zwaren [ə] 

Limon - sériole 

 
Zwaren1: sm. ml. êrf., yekka-d seg uéar (ZWRN). Ur d-nufi ara anamek n 

yisem-agi akked unamek n uéar-is. 

 

Zwaren d aslem buyi$es. Yezmer ad yawev deg te$zi alamma d sin n yi$allen d 

terdast (120 isuntimen), ma deg taéeyt iseεεu 100 n kilu. Yettili d tirebbuyaε deg 

telqey n yilel, anda ggten yed$a$en. Itett iselman am uburi (uî 9) akked yisegni 

(uî 46). Yegget deg yilel agrakal. 

 

 

 

 
                                                 
1
 - Delles - Aéeffun. 

Tagrayt 

 

Deg yixf-agi amezwaru nexdem tazrawt tasnamkayt i tewsit n yimsuîîav 

akked yiselman, newwi-d awal $ef tal$a n yal isem d unamek ines. Llan deg-sent 

azal n 72 n yismawen. 

 Nefka-d anamek n yal isem d unamek n uéar-is, syen nenna-d d acu n 

wassa$ asnamkay i yellan gar-asen. 

Deg snat n tgezmin-agi (imsuîîav d yiselman), aîas n wawalen i wumi i d-

nufa inumak nsen. Maca ad d-naf assa$ n umerwes i yellan s tuget acku anect-

agi ad d-yu$al $er usemmi n kra n yi$ersiwen n yilel $er wayen iwumi ttaken 

anzi deg lber, ama d i$ersiwen ama d ti$awsin. Nufa-d azal n 54 n yismawen gar 

72 ttwil$en s wassa$ n umerwes am: 

u$enja, aêelluf n yilel, amqerqur n yilel, taglimt, ti$erdemt, ta$yult, isegni, 

ta$iwelt atg. Acku ismawen-agi akk ttaken acbi $er t$awsiwin yellan deg lber. 

Anemgal n yismawen yettwil$en s wassa$ n tagetnamka ad ten-naf ur 

ggten ara, ala azal n 10 n yismawen kan i d-nufa sεan assa$-agi n tagetnamka 

am: 

Aburi, calba, lkeêla, buberrak, atg. Wigi akk sεan aget n yiwen n unamek am 

uburi: yesεa anamek n win ur nezwio ara, win yezgan d awêid akked yisem n 

u$ersiw n yilel. 

Maca llan wiyiv da$en ur nessawev ara asen-d-naf inumak nsen, ama $er 

yimsul$uyen ne$ deg yimawalen. 

Md.agersiw, azdi n yilel, luq, ici$er atg. 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

IXF 2 
 

 

 

IZELMAMEN 
 

 

 

 

 

 

 

 

 

 

 

 

 



 

 

 

 

 

 

Tazwar t 

 

Ixf-agi wis sin, llant deg-s ôebεa n tgezmin n yi$ersiwen n yilel: 

izelmamen, ixefvaôen , ije$lalen  akked yibelêekkac. Nexdem fell-asen tazrawt 

tasnamkayt nefka-d deg-s :  

 

.Tugna n yal a$ersiw. 

.Aglam n yal a$ersiw: 

 Di tal$a,  

 Deg unamek, 

 D tulmisin ines. 

 

 

 

 

 

 
 

 

 

 

 



 

 

 

 

 

 

 

 

 

 

 

 

Tagzemt tamezwarut 
 

 

 

Izelmamen1 

(Crustacés) 

 

 

 

 

 

 

 

 

 

 

                                                 
1
- Merloub M. et Berkai A, « Mes amis les animaux », ed. Berti, Alger, 2002.  



 

 

 

 

 

 

 

Tazwar t 

 

Izelmamen d yiwet si tewsatin n yi$ersiwen n yilel, $ur-sen tafekka  d 

tameqqrant; tebna s iqecôan gan am uje$lal. Izelmamen sεan aqerruy yedda d 

tfekka nsen, maca ur yettemwiwil ara, sεan da$en snat n tyugiwin n tmejjatin 

ne$ n teskuîîaf. Tal$a nsen temgarad seg uzlemam $er wayev. Ta$essa nsen 

sεan-tt $er beôôa, ur ttεummun ara, d tikli i leêêun deg telqey n yilel. Kra deg-

sen ttilin gar lber d waman (Iberwamanen) am Ifireεqes. 

 

Di tegzemt-agi ad d-nawi $ef yizelmamen-agi: 

 

Aqemôun : Crevette. 

Aéeffun: Langouste. 

Ifireεqes ne$ takuôéma: Crabe. 

I$irdem n yilel: Homard. 

Spernuç ne$ taruct: Langoustine. 

Tissist n yilel: Araignée de mer. 

èzdec n yilel: Cigale de mer. 

73. Aqemôun  

Crevette 

 

 

 

 

 

 

 

 

 

 

Aqemôun1: sm. ml. êrf., yekka-d seg uéar (QMRN). Ur d-nufi ara anamek n 

yisem agi akked unamek n uéar-is. 

 

Aqemôun seg yizelmamen n yilel. Yettawev deg te$zi armi d imi n wuccen (10 

isuntimen). £ur-s tal$a meééiyet, iêemmel ad iεumm $er yiran. Bnin aîas i wuççi 

daymi azal-is $lay. Ger tewsatin ines ad d-nebder: aqemôun aciban, aqemôun 

axuxi, aqemôun azegga$. 

 

 

 

 

 

                                                 
1
 -Aéeffun … Azaγar. 

74. Aéeffun F 

Langouste 

 

 

 

 

 

 

 

 

 

 

 

 

Aéeffun1: sm. ml. êrf., yekka-d seg uéar (èFN) yemmal-d anamek n yisem 

n wadeg (Dallet sb.933). Ma d anamek n yisem ur t-id …nufi ara. Isem n taddart n 

Uéeffun, yennefk-as $ef yisem n u$ersiw-agi n yilel, acku, seg zik yegget 

u$ersiw-agi deg yilel n temnavt-a. Imezda$ n temnavt-agi n Uéeffun, lad$a 

imezwura, sse$arayen i$ersiwen-agi, ttεelliqen-ten $ef leêyuv n yixxamen nsen.  

 

Aéeffun d azelmam n yilel. Yettawev deg te$zi alamma d i$il (50 isuntimen). 

Tal$a-s am ubelεuc, $ur-s timejjatin oehdent maca ur skuîîufent ara. Ivaôen-is d 

i$ezzfanen yis-sen i iteddu deg lqaε n yilel. Ttegmaren-t-id aîas $ef lbenna-s. 

 

 

                                                 
1
 -Akkqbayli. 

75. Ifireεqes  

Crabe 

 

Ifireεqes1:  sm. ml. ds., yesdukkel gar yisem ifireε+qes, yekka-d deg uéar 

(FRΣQS) yemmal-d anamek n tkerkas (Dallet sb.231). Llan wid i as- yeqqaren 

Ifiraqes, acku yesεa talγa am yifer yerna yetteqqes. Sawalen-as da$en 

takuôéma2. 

 

Ifireεqes d azelmam n yilel. Yesεa deg te$zi snat n turdas  (40 isuntimen). £ur-s 

snat n tsekuîîaf. Aεebbuv d agrur, yebren seddaw n yedmaren-is. Tal$a-s d 

tabelbavt, daymi yezmer ad yekcem deg yi$isan n yezôa. Yezmer ad yidir ddeqs 

beôôa n waman, s tikli $ef ôômel. Tikwal yettεummu, imi blewêit t$erdin n 

yiqejjiren n yedmaren-is n deffir. Tikli-s $ef yidis maççi $er zdat, acku hraw-it 

yidmaren-is. Gar tewsatin ines, ad d-nebder: tissist n yilel. 

                                                 
1
 -Akkqbayli. 

2
 -Bgayet (Awqas). 

76. I$irdem n yilel G 

Homard 

 

 

 

 

 

 

 

 

 

 

 

 

I$irdem n yilel1: sm. ml. ds., yesdukkel gar yisem i$irdem akked yisem ilel. 

Sawalen-as akka imi  iga am t$irdemt n lber. Yekka-d seg uéar (£RDM), 

yemmal-d anamek n u$ersiw n lber, maca awal-a (i$irdem) ur t-sexdamen ara 

medden yalass (Dallet sb.625). Yettwile$ s wassa$ n umerwes. Yettemcabi $er 

t$irdemt n lber. 

 

I$irdem n yilel d azelmam ameqqran. Yesεa deg te$zi gar snat n turdas d yi$il d 

yimi n wuccen (si40 ar 60 isuntimen). Deg uqerruy-is, yesεa timejjatin oehdent 

akked snat n teskuîîaf am tid n t$irdemt n lber, maca yemgarad fell-as,imi wagi 

ur iteqqes ara. Ur yesεi ara taûeîîa.  

 

 

                                                 
1 -Amawal amecîuê n tussniwin n ugama (HCA). 

77. Spernuç [ə] 

Langoustine 

 

 

 

 

 

 

 

Spernuç1: sm. ml. êrf., yekka-d seg uéar (SPNà). Ur d-nufi ara inumak 

nsen. Sawalen-as da$en taruct2. 

 

Spernuç d azelmam yettemcabi $er yi$irdem n yilel (uî 76). Yesεa deg te$zi imi 

n wuccen d wezgen (15 isuntimen). £ur-s snat n teskuîîaf, maca ur yeskuîîuf ara 

yis-sent. Iteddu deg lqaε n yilel $ef  yidmaren-is, d i$ezzfanen. Spernuç maççi d 

tawtemt n uéeffun. 

 

 

 

 

 

 
                                                 
1
 -Tigzirt. 

2
 -Imeddukkal-iw i$ersiwen. 

78. Tissist n yilel [өө Gə] 

Araignée de mer 

 

Tissist n yilel1 : sm. nt. ds., yesdukkel gar yisem Tissist akked yisem ilel. 

Yekka-d seg uéar (S), yemmal-d anamek n uγersiw n lber (Dallet sb.753). Ma d 

anamek n yisem qqaren-as akka, acku talγa-s tga am tin n Tissist n lber. 

Tissist n yilel d azelmam, yettawev deg teγzi armi d tardast d yimi n wuccen (30 

isuntimen). Tafekka-s tebva γef sin; aqerruy-is yebva $ef uεebbuv-is. Yesεa 

ukkué n tyugiwin n yivaôen, kra deg-sen ddan γer uqerruy-is. £ur-s sin warkacen 

iteqqes yis-sen. D tikli i ileêêu deg lqaε n yilel γef ôômel. yeggar aéeîîa, swayes i 

d- yettaîîaf ûyada-s. yegget deg yilel agrakal, yerna igemmu nezzeh. 

 

 
                                                 
1
 -Akkqbayli. 

79. èédec n yilel ZGə 

Cigale de mer 

 

 

èédec n yilel1 : sm. ml .ds., yesdukkel gar yisem éédec akked yisem ilel. 

yekka-d seg uéar (èDC), yemmal-d anamek n ubelεuc n lber. Sawalen-as da$en  

weroeooi2. 

 

Èèédec n yilel d azelmam. Yezmer ad yawev deg te$zi alamma d tardast d 

wezgen (30 isuntimen). Yettemcabi $er éédec n lber deg talγa , maca wagi ur 

yesεi ara iferrawen. 

 

                                                 
1
 -Akkqbayli. 

2
 -At Mendil. 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

Tagzemt tis snat 
 

 

 

Ixefvaôen1 

(Céphalopodes) 

 

 

 

 

 

 

 

 

 

 

                                                 
1
 -Merloub M. et Berkai A, « Mes amis les animaux », ed. Berti, Alger, 2002. 



 

 

 

 

 

 

 

Tazwar t 

 

Ixefvaôen d tawsit si tewsatin n yi$ersiwen n yilel. Awal-agi 

n……yixefvaôen…… d isem uddis gar sin yismawen ixef akked yivaôen. Yemmal-d 

anamek n uqerruy d yivaôen. £ur-sen aîas n yivaôen zzin-d i uqerruy nsen. 

I$allen nsen sεan tifyiwin ttminîîavent,  yis-sen i d-ttaîîafen ûyada nsen. 

 

Di tegzemt-agi ad d-nawi $ef yixefvaôen-agi: 

 

Acafriv, Mcixrav, Imbulen ne$Taêerraqat : Méduse. 

Amermad ne$ Amermed : Calamar ou Calmar. 

Bulexyuv ne$… amnennav : Anemone (ortie) de mer. 

Iqirniv … ne$ tisirt n yilel : Pieuvre ou Poulpe vulgaire. 

Itri n yilel: Etoile de mer. 

Sibya : Seiche ou Sepia. 

 

 

 

GM.Asekkil «v» di temnavin n Bgayet d Bumerdes yettwanîaq d «î», deg 

umedya :  

Iqirniv / iqirniî. 

80. Acafô iv đ] 

Méduse 

 

 

 

 

 

 

 

 

 

 

Acafôiv1: sm. ml. êrf., yekka-d seg uéar (CFRV). Ur d-nufi ara anamek n 

yisem akked unamek n uéar-is. Llan wid i as-yeqqaren da$en taêeôôaqat2 

 

Acafôiv d axefvaô. Yettawev deg te$zi alamma d  snat n turdas (40 isuntimen). 

Tal$a-s am tre$let ne$ am ujeooig. Tafekka-s tettekk-d deg-s tafat. Yettemcabi 

$er yiqirniv (uî 83) deg tal$a n yi$allen.  Acafôiv yezmer ad yiwεir $ef umdan, 

yezmer ad t-ineγ acku iteqqes. £ef waya i as-qqaren aréaé n yilel deg tutlayin 

niven ( tafôensist) .  

 

 

 

 

 

                                                 
1
 -Tigzirt. 

2
 -Aéeffun –- Tigzirt. 

81. Amermad –[ə]

Calamar - Calmar 

 

 

 

       Amermad1 ne$ amermed: sm. ml. êrf., Yekka-d seg uéar (MRMD), yemmal-d 

anamek n uveggeô akked uhucu neγ n uêewwej (Dallet sb.516). Sawalen-as 

akka, acku mi ara ad d-yaûvad uççi-s , yesεa sin iftusen yeîîeggir-iten i wakken 

ad d-yeîîef yis-sen ûyada-s, mi tt-id yeîîef ad tt-ihuc akk êacama temmut.  

Amermad d axefvaô. Yesεa deg teγzi iγil (50 isuntimen). Iga akk am Sibya (uî 

85) , maca mgaraden : amermad ur yesεi ara ajeγlal, yettili deg lqaε n yilel yerna 

yettεummu s temγawla. £ur-s mraw n yicekkaben, tam d imecîuêen ma d sin d 

imeqqranen, yis-sen i d-igemmer ûyada-s. Aqemmuc-is iga am uqemmuc n 

Babaγayu. Ma d aqerruy-is ad t-naf yeîîef akk tafekka-s. Ur yewεir ara i umdan. 

                                                 
1
 -Tigzirt – Luigi SERRA. 

82. Bulexyev [əxđ] 

Anemone de mer 

 

Bulexyuv1: sm. ml. sdm., yule$ s tmerna n uzwir (Bu) i yisem Lexyuv. 

Yekka-d seg uéar (XYV), yemmal-d anamek n tγawsa (Lxiv) (Dallet sb.913 … 

914). Ma d anamek n yisem , qqaren-as akka acku iga am ujeooig yeççur d 

lexyuv. Sawalen-as da$en amnennav2. 

Bulexyuv d axefvaô. Yesεa deg teγzi tardast (20 isuntimen), tikwal ugar. £ur-s 

talγa am ujeooig, maca yesεa daxel ôôuê. Yettemcabi γer ucafôiv (uî 80), acu kan 

wagi lexyuv-is wehhan-d d asawen, iteqqes yis-sen. Aîas n tewsatin i yellan 

deg- …sen, maca mgaraden deg yini; llan izeggaγen, izegzawen d yimidadiyen.  

 

                                                 
1
 -Tigzirt - Iflissen – Aéeffun. 

2
 -At Mendil – At ksila. 



 

- 120 - 

83. Iqirniv đ 

Pieuvre 

 

 

 

 

 

 

 

 

 

 

Iqirniv1: sm. ml. êrf., yekka-d seg uéar (NV); yemmal-d anamek n tunnva 

akked tuttya. Qqaren-as akka , acku yennev akk γef yiman-is. Sawalen-as da$en 

tasirt (tisirt) n yilel2. 

 

Iqirniv d axefvaô. Yesεa deg te$zi si sin n yi$allen ar ukkué n yi$allen (lmitra ar 

snat n lmitrat), ma di taéeyt yettawev alamma d 20 n kilu. Tafekkas-s tettle$wi 

akk. Ur yesεi ara i$es, wala abeôdi wala aje$lal. Tam (8) n yi$allen-is $ur-sen 

tifyiwin ttminîavent. Deg lqaε n yilel i yettili gar yizôa. Itett izelmamen d 

yije$lallen yecban Tigri (uî 98) d yifireεqas (uî 75), acu kan ur izeddem ara $ef 

yiselman akked yemdanen.  

 
                                                 
1
 -Akkqbayli. 

2
 -Bgayet (Awqas). 

84. Itr i n yilel Gə 

Etoile de mer 

 

 

 

 

 

 

 

 

Itri n yilel1 : sm. ml. ds., yesdukkel isem Itri akked yisem ilel. Sawalen-as 

akka imi tal$a-s am yitri. Yekka-d seg uéar (TR), yemmal-d anamek n yitri. 

(Dallet sb.626, Taïfi sb.626). Yettwile$ s wassa$ n umerwes, yettemcabi $er yitri 

n yigenni deg tal$a. 

 

Itri n yilel d axefvaô. Yesεa di te$zi snat n turdas (40 isuntimen). £ur-s semmus n 

yi$allen ileêêu yis-sen, yal yiwen yesεa deg-s tiî. Mkul mi ara yerreé yiwen ad 

d-issem$i wayev. Imi-s deg uεbbuv i t-yesεa. Itett tigryin (uî 98). Ma d leûnaf 

ines ad d-nebder : Itri buyisennanen imecîuêen akked yitri buyisennanen 

imeqqranen. 

 

 

 

 

                                                 
1
 -Akkqbayli. 

85. Sibya  

Seiche 

 

 Sibya1 :  sm. nt. êrf.ôvl., s tespenyulit qqaren-as Sipya. Yekka-d seg uéar 

(SBY). Ur d-nufi ara anumak n yisem-a akked unamek n uéar-is. 
Sibya d axefvaô. Yesεa deg te$zi tardast d wezgen (30 isuntimen). Yesεa aqerruy 

anect, yeîîef akk tafekka-s. Yesεa aje$lal d yi$es, yis-sen i yezmer ad d-yifrir $ef 

waman. Гur-s yiwet n tferret tezzi-as-id i wje$lal ines. Yesεa mraw n yi$allen 

maca ur sεin ara tifyiwin, anagar sin  imeqqranen, yis-sen  i d-igemmer ûyada-s. 

Ma d tam niven d imecîuêen. Mi ara yesriê imnumar ines yessusuf-d amidad i 

wakken ad yerr $ef yiman-is, imir ad yerwel. 

Timellalin-ines xedment am ugazu d aberkan, sawalen-asent medden tiéurin n 

yilel.

                                                 
1
 -Akkqbayli. 



 

 

 

 

 

 

 

 

 

 

 

 

Tagzemt tis tlata 
 

 

 

Ije$lalen1 

(Coquillages) 

 

 

 

 

 

 

 

 

 

 

                                                 
1
 -Merloub M. et Berkai A, « Mes amis les animaux », ed. Berti, Alger, 2002. 



 

 

 

Tazwar t 

 

Ije$lalen d tawsit si tewsatin n yi$ersiwen n yilel. Ije$lalen sεan aceqlal 

ne$ aje$lal d aquran, iga am ubeônus, deg-s i ttidiren. £ef waya i ttemruruden s 

taéeyt mi ara leêêun $ef uvaô nsen ahrawan. Llan wid yesεan sin ije$lalen am 

Tigri, wiyiv yiwen uje$lal kan, am Lbuq. 

Di tegzemt-agi ad d-nawi $ef yije$lalen-agi: 

Aberred: Limule. 

Abujil ne$ Askunoil : Murex. 

Adway n yilel ne$ ameêêar (Tameêêart): Huître. 

Ajarnav, ajanuv, ajaεnuv ne$ abôaεqul: Coquille turbinée. 

Ameééu$ n yilel: L’Haliotis ou Ormeau. 

Aqerra$yul : Bigorneau ou littorine. 

A$lal : Coquille saint jacques. 

Awtul n yilel: Aplysie ou Lièvre de mer. 

Ëerzmumu : Porelaine. 

Inisi n yilel, Ameôcac ne$ Luggi : Oursin. 

Lbuq : (Tune geante). 

Lembuv : Entonnoir. 

Tigri, Asebbav n yetbir ne$ tibyayaêin : Moule ou Mollusque. 

Timivt n yilel : Sainte lucie. 

 

 

 

GM..Deg temnavin n  Bgayet (Tasekriwt) ije$lalen sawalen-asen imillusen 

(amillus), deg Uwqas sawalen-asen ibelεaôusen (abelεaôus), ma deg At Mendil 

qqaren-asen isennuôen (asennuô)

86. Aberred R 

Limule 

 

 

 

 

 

 

 

 

 

 

Aberred1 : sm. ml. êrf., yekka-d seg uéar (BRD) yemmal-d anamek n 

usemsed (Dallet sb.42). Qqaren-as akka acku yesεa tafekka qeîîiεet am lmus 

(terêa). 

 

Aberred d aje$lal. Yesεa aceqlal d ahrawan yerna yeohed, akked tseîîa d 

tameqqrant.  

 

 

 

 

 

                                                 
1
 -Bgayet. 

87. Askenoil ə 

Murex 

 

 

 

 

 

 

 

 

Askenoil1: sm. ml. êrf., yekka-d seg uéar (SKNOL). Ur d-nufi ara anamek n 

yisem akked unamek n uéar-is. Sawalen-as da$en abujil2, imi yezga weêd-s i 

yettili deg lqaε n yilel. 

 

Askenoil d aje$lal. Yettawev deg te$zi armi d tardast (20 isuntimen). Sufella n 

uje$lal ines yeççur d imentugen amzun d isennanen. Itett timeêêarin (uî88) 

akked tigriyin (uî 98). 

 

 

 

 

                                                 
1
 -Delles –- Tigzirt -…Aéeffun.     

2
 -Luigi SERRA. 

88. Ameêêar  Ħ 

Huître 

 

 

 

 

 

 

 

 

 

 

 

Ameêêar ne$ tameêêart1: sm. ml. êrf., yekka-d seg uéar (MËR), yemmal-d 

anamek n uje$lal (Dallet sb.492). Sawalen-as da$en adway n yilel2, yekka-d seg 

uéar (DWY), yemmal-d anamek n ulqav ne$ uêiwec (Dallet sb.163).Ma d 

anamek n yisem, qqaren-as akka acku ileqqev iεeqqayen n yijdi.  

 

Ameêêar d aje$lal, yesεa snat n tje$lalin mbabbent ta $ef ta am tiden tigri (uî 

98), yiwet swadda yeggan fell-as, ma d tayev sufella d tadimet ne$ d a$ummu. 

Ameêêar d aje$lal yenven deg ugensa-s, mi ara yekcem uεeqqa n yijdi γer daxel 

ines, ad t-yerr d aεeqquc. 

 

                                                 
1
 - Akkqbayli – Dallet (sb.492). 

2
 -Imeddukkal-iw iγersiwen. 

89. Ajarnav [đ] 

Coquille turbine 

 

 

Ajarnav1 ne$ ajaεnuv : sm. ml. êrf., Yekka-d seg uéar (NV), yemmal-d 

anamek n tunnva (Dallet sb.546). Sawalen-as akka, acku ajeγlal-is yennev neγ 

yebren ; yekres γef yiman-is. Qqaren-as da$en akka, acku yevεef. £ur-s i 

ttkennin imdanen ivaεfen , win yekren γer wayev ad as-yini : aqli-k teqlev am 

ujernav (isqev). Sawalen-as da$en abôaεqul2, acku aje$lal-is yettebôiôiq. 

Ajarnav d ajeγlal. Yesεa deg teγzi azgen n yimi n wuccen (5 isuntimen). 

Ajeγlal-is d aberqac. Yezga yenîev γer yeéra yilel. 

 

 

 

                                                 
1
 -Tigzirt. 

2
 -Aéeffun. 



 

- 129 - 

90. Ameééuγ n yilel [əZ Gə] 

L’Haliotis ou Ormeau 

 

 

Ameééuγ n yilel1 : sm. ml. ds., yesdukkel gar yisem Ameééuγ akked ilel. 

Yekka-d seg uéar (Mè£), yemmal-d anamek n ugman n tfekka (Dallet sb.530). 

Ma d ajeγlal-agi sawalen-as akka, acku talγa-s tga am umeééuγ n umdan. 

Ameééuγ n yilel d ajeγlal. Yesεa deg teγzi gar uzgen n yimi n wuccen akked 

yimi n wuccen (si5 ar 10 isuntimen). Talγa-s am tin n Tigri (uî 98). Yesεa snat n 

tjeγlalin ta γef ta. 

 

 

 

                                                 
1
 -Tigzirt – Aéeffun. 

91. Aqer raγyul [R]

Bigorneau ou littorine 

 

Aqerraγyul1 : sm. ml. ds., yesdukkel gar yisem Aqerr : yemmal-d anamek n 

uqerruy, akked d yisem Aγyul wagi yemmal-d anamek n uγersiw n lber. 

Sawalen-as akka, imi yesεa aqerruy talγa-s tga am uqerruy n weγyul. 

Aqerraγyul d ajeγlal. Yezmer ad yawev  deg teγzi armi d  imi n wuccen (10 

isuntimen). Yesεa snat n tmejjatin amzun d imeééuγen n weγyul, maca mecîuêit. 

£ur-s ajeγlal d aquran , yettqerriε yis-s γef tfekka-s d uqerruy-is. Yezga yenîev 

γef yeéôa, maca mi ara inadi γef uççi-s, ileêêu γef uvaô d ahrawan. Iteccev γef 

izeddayen ines imanîaven. Iêemmel ad yeçç leêcic n yilel. 

 

 

                                                 
1
 -Tigzirt. 

92. A$lal  

Coquille Saint jacques 

 

 

 

 

 

 

 

 

 

A$lal1:sm. ml. êrf., Qqaren-as akka acku yesεa Ta$umut. Yekka-d seg 

uéar (£L), yemmal-d anamek n tjellabt (Dallet sb.609). Assa$ yellan gar-asen d 

assa$ n umerwes, acku inumak-agi ttemcabin gar-sen. 

 

A$lal d isem-is i d awal-is. yesεa deg te$zi azal n uzgen n yimi n wuccen (5 

isuntimen). Tetten-t medden nezzeh. 

 

 

 

 

 

                                                 
1
 -Tigzirt. 

93. Awtul n yilel Gə 

Aplysie 

 

 

 

 

 

 

 

 

 

 

 

 

 

Awtul n yilel1 :sm. ml. ds., yesdukkel isem Awtul akked d yisem ilel. 

Qqaren-as akka acku yettemcabi $er uwtul n lber deg talγa n tfekka-s . Yekka-d 

seg uéar (WTL) yemmal-d anamek n uwtul. Assa$ yellan gar-asen d assa$ n 

umerwes, acku iga am uwtul n lber. 

 

Awtul n yilel d aje$lal yettemcabi $er uwtul n lber. Yesεa deg te$zi azal n yimi n 

wuccen (10 isuntimen). Tal$a-s am tin n uεaôus ur nesεi ara  aje$lal (limace). 

Yessusuf-d yiwen umiddad d aberkan, d afuêan. 

 

 

 
                                                 
1
 -Tigzirt – Aéeffun. 

94. Ëerzmumu [ћə ] 

Porcelaine 

 

Ëerzmumu1: sm. ml. ds., yesdukkel gar umyag Ërez akked yisem Mumu. 

Yekka-d seg uéar (ËRZ- M). Sawalen-as akka, acku mi ara d-ilal uqcic 

amecîuê, ttεelliqen-as ajeγlal-agi i wakken ad t-iêrez Rebbi ad yidir, ad iêud 

fell-as akken ur t-kkaten ara medden s tiî. Ma d awal mumu d isem asuddim, d  

aseméi n yisem Aqcic. Qqaren-as da$en tameεzegunt2. 

Ëerzmumi d ajeγlal neγ d aεaôus γur-s snat n tmejjatin. Yesεa deg teγzi gar 

uzgen n yimi n wuccen d yimi n wuccen d wezgen (si 5 ar 15 isuntimen). 

Ttaεqallen-t madden $er ujeγlal-is d alegγan, igan am uqellay. Ajeγlal-is ye$ussa 

di tlemmast deg yiγir s iγir, γur-s sin yiran ççuren d uglan d imecîuêen. Yettili 

anda zeqqlit waman.  

                                                 
1
 -Tigzirt. 

2
 -Akkqbayli. 

95. Inisi n yilel [Gə] 

Oursin 

 

 

 

 

 

 

 

 

 

 

 

 

 

Inisi n yilel1: sm. ml. ds., yesdukkel gar yisem inisi akked yisem ilel. 

Yekka-d seg uéar ( NS), yemmal-d anamek n u$ersiw n lber (Dallet sb.576). 

Qqaren-as akka, acku yettemcabi $er yinisi n lber deg tal$a n tfekka. Sawalen-as 

da$en luggi2 ne$ ameôcac3 

Inisi n yilel d aje$lal, yesεa deg te$zi gar uzgen n yimi n wuccen d yimi n 

wuccen d wezgen (si 5 ar 15 isuntimen). Talγa-s am  takurt d taberkant, t$um s 

yisennanen. Ur yesεi ara ivaôen d yi$allen. £ur-k ur teddu ara fell-as êafi, acku 

isennanen ines nettun yerna weεôit i tukksa. Yettili $er yiran n yeéra. 

 

                                                 
1
 -Akkqbayli. 

2
 -Delles – Aéeffun - Azaγar. 

3
 -Tigzirt. 

96. Lbuq [ ] 

(Tune geant) 

 

 

Lbuq1: sm. ml. êrf., Yekka-d seg uéar (BQ), yemmal-d anamek n uûawav d 

wayen yettawin tiγri am ujewwaq (Dallet sb.34). Ma d anamek n yisem qqaren-

as akka , acku di talliyin-nni timenza ssexdamen-t medden, ttberriêen-d yis-s  

mi ara yekker umennuγ , neγ mi ara d-yekcem ucengu, ne$ sawalen i medden ad 

d-nnejmaεen. Fellun-t s deffir, imir mi ara  ûûuven seg-s ad d-yessufeγ yiwet n 

teγri teohed aîas. Yesεa da$en ûûut daxel-is, mi ara ad t-yeg yiwen $er umeééuγ-

is ad isel i ûûut n yilel. 
Lbuq d ajeγlal meqqer aîas. Yezmer ad yawev deg teγzi armi d tardast d wezgen 

(30 isuntimen) tikwal yettawev  ugar n wanect-a. D aεaôus am iεuôas niven, 

maca wagi tafekka-s d tameqqrant. 

                                                 
1
 -Akkqbayli. 

97. Lembuv [əđ]

(Entonnoir) 

 

Lembuv1: sm. ml. êrf.,yekka-d seg uéar (MBV), yemmal-d anamek n 

t$awsa (lembuv) (Dallet sb.480). Qqaren-as akka acku iga am lembuv. 

 

Lembuv d aje$lal. Yesεa sin n yije$lalen wa $ef wayev am wid n tigri (uî 98). 

Yettawev deg te$zi alamma d tardast d yimi n wuccen (30 isuntimen). Yettili 

deg lqaε n yilel, yettrusu $ef ôômel.  

 
 
 
 
 
 

                                                 
1
 -Tigzirt-Aéeffun-At Mendil. 

98. Tigr i  

Moule 

 

 

 

 

 

 

 

 

 

 

 

 

 

 

 

Tigri1:sm. nt. êrf., yekka-d seg uéar (GR) yemmal-d anamek n usekcen 

ne$ usersi (Dallet sb.260). Ur d-nufi ara anamek n yisem. Sawalen-as da$en 

Asebbav n yetbir2. 

 

Tigri d aεaôus yesεa sin ije$lalen, yecbeê nezzeh. yesεa deg te$zi azal n uzgen n 

yimi n wuccen ar yimi n wuccen d wezgen (si 5 ar 15 isuntimen) . £ur-s sin 

ibeôdiyen d akniwen wa $ef wayev, ma d ini ines d aberkan. Yettili d tirebbuyaε, 

ineîîev $ef yeéra.  

                                                 
1
 -Luigi SERRA. 

2
 -Tigzirt - Iflissen. 

99. Timivt n yilel [өŧ  Gə] 

Sainte lucie 

 

 

Timvt n yilel1 : sm. nt. ds., yesdukkel gar yism Timivt akked yisem ilel. 

Yekka-d seg uéar (MV), yemmal-d anamek n ugman n tfekka (Dallet sb.488). 

Ma d anamek n yisem qqaren-as akka, acku ajeγlal-agi yesεa aεaôus daxel talγa-

s tga akk am timivt n wemdan.  

Ëemlen-t yemdanen maççi d kra, qqaren-d d lfal n lεali deg tudert n wemdan, 

neγ deg wayen niven. 

 

Timivt n yilel d ajeγlal. Yezmer ad yawev deg teγzi armi d imi n wuccen (10 

isuntimen). Yegget deg yilel agrakal. Xedmen …-t yemdanen d ilullucen (Bijoux) 

yerna γlayit acku lfal-is yelha 

                                                 
1
 -Tigzirt-Iflissen - Aéeffun. 



 

 

 

 

 

 

 

 

 

 

 

 

Ibelêekkac1 

Reptiles 
 

 

 

 

 

 

 

 

 

 

 

 

 

 

                                                 
1
 Mokrane CHEMIME,…Petit lexique de la nature…, Français-Tamazight(Kabyle). Association culturelle 

TILELLI, Tizi-Ouzou, 1991. 



 

 

 

 

 

 

 

 

Tazwar t : 

 Ibelêekkac d tawsit si tewsatin n yiγersiwen, llan deg-sen wid n waman, 

wid n lber ma d wiyiv d iberwamanen. Tafekka nsen temgarad seg uγersiw ar 

wayev, imi llan aggad yesεan ajeγlal n yiγes am Yifker, wiyiv γumen s yiqecran 

am Yiγucaf d yizerman. Llan gar-asen wid yesεan ajgu n uεrur, wiyiv ur sεin 

ara. Ttenfisen s turin . Idammen nsen d isemmaven. Tikli nsen, llan wid 

yettemruruden γef uεebbuv, ma d wiyiv sεan ivaôen d tseîîa, maca d asuêeb i 

suêuben iman nsen. D timellalin i ttarwen. 

Deg tegzemt-a êaca yiwen n uγersiw i d-nufa : 

Ifker n yilel ne$ abufkran : Tortue de mer. 

100. Ifker  n yilel [ə Gə] 

Tortue de mer 
 

 

 
Ifker n yilel1 : sm. ml. ds., yesdukkel gar yisem Ifker akked yisem ilel. 

Yekka-d seg uéar (FKR), yemmal-d anamek n uγersiw n lber (ifker) (Dallet 

sb.203). Sawalen-as akka, imi ttemcabin deg talγa, acu kan yiwen n waman 

wayev n lber. Llan daγen wid i as-yeqqaren Afkrun, lameεna aéar n wawal-a neγ 

awal-a d amervil, si tegriggit i d-yekka Fekôun. Sawalen-as da$en abufkran2. 

Ifker d abelêekkuc. Yesεa deg teγzi gar yiγil d tardast akked tlata n yiγallen (si 

70 isuntimen ar lmitra d wezgen), ma deg taéeyt yezmer ad yeîîef alamma d sin 

n yiqenîaren. Tafekka-s tesεa talγa am tmellalt, yemsel deg uεebbuv. £ur-s 

ajeγlal zur yiqcer ines yerna yeohed. Daymi i as- qqaren : Sufella d acôuf, 

swadda d acôuf ma i tlemmast d ôôuê. Ivaôen-is d ibelwaêen, d imecîuêen, 

ttεawanen-t aîas deg lεumm ; imi daxel n waman ttuγalen amzun d afriwen, 

                                                 
1
 -Akkqbayli. 

2
 -Bgayet (Awqas). 

yerna yettγawal. Ma deg lber ad t-naf ééay maççi d kra. Itett ijeγlalen, ifireεqas 

(uî 75) akked yicafôiven (uî 80). 

Awtem yezga yeγleb tawtemt, deg tfekka akked uqerruy. Yettili deg lqaε n yilel. 

Maca mi ara ad d-yawev lweqt ad d-yarew, teteffeγ-d tewtemt γer lber, i wakken 

ad d-tarew timellalin ines. Teqqaz deg  ôômel qôib sin iγallen (lmitra), syen ad 

tarew timellalin …-is. Tettarew si twinest ar snat n twinas (si100 ar 200) n 

tmellalin. Mi tekfa tarwa, ad tent …-teôômel i wakken ur tent-ittêaz ara yiîij akked 

lêamu ; imir ad tent-teo ad tuγal γer waman. Akken sin wagguren ad d-fôuôxent.  

Derra taneggarut n tmellalin-nni i d-iqerben γer yiîij d lêamu, ur d-ttefôuôuxent 

ara, acku d nutenti ara yeqqarεen γef tiyav-nni niven, akken xas qessiê yiîij ur 

xettôent ara. 

Tagrayt 

 

Ixf-agi wis sin deg-s ôebεa n tgezmin: izelmamen, ixefvaôen, ije$lalen 

akked yibelêekkac. Nexdem fell-asen tazrawt tasnamkayt, nemla-d tal$a n yal 

isem d unamek-ines. 

 
Deg tezrawt n ôebεa n tgezmin-agi nefka-d anamek n yal isem d unamek n 

uéar-is, imir nenna-d acu n wassa$ asnamkay i yellan gar sin yinumak-agi. 

 

Sumata aîas n wawalen i yumi i d-nufa anamek nsen akked unamek n uéar 

nsen, imi nufa-d assa$ n umerwes i yeggten, deg ukkué n tgezmin-agi azal n 17 

yismawen $ef 28   ttwil$en s umerwes am: 

I$irdem n yilel, éédec n yilel, itri n yilel, awtul n yilel atg. Acku ismawen-agi 

ttusemman $er t$awsiwin i wumi ttemcabin deg lber. Anemgal n wassa$ n 

tagetnamka ad t-naf ur yella ara  s tuget, ala sin i d-nufa am: uéeffun d ifireεqes. 

Llan kra niven ur asen-d-nufi ara inumak nsen am: acafôiv, sibya. 

Tagrayt tamatut 

 

 

Di tezrawt nne$ neûûawev ad d-negrew azal n 100 n yismawen n 

yi$ersiwen n yilel, deg tmnavin n tmurt n leqbayel i d-isuman tamnavt n Tizi 

Uzzu yecban; Bumerdes, Delles, Tigzirt, Iflissen, Aéeffun, Ijeômennan, Aza$ar, 

Iksilen, At mendil, Bgayet akked  Uwqas. 

Di teûlevt n yismawen yi$ersiwen n yilel, nefka-d tal$a, anamek n yal isem 

akked unamek n uéar-is. Tuget n yismawen-agi, nufa-d inumak nsen $er 

yimsul$uyen d yimawalen, maca llan wiyiv ur nessawev ara ad asen d-naf 

inumak nsen. 

 

 Deg tezrawt-agi nne$, nufa-d yiwen umusnaw n tutlayt tamazi$t d aîelyani  

(Luigi SERRA), yexdem yakkan tazrawt tasnalsit $ef yi$ersiwen-agi n yilel deg 

temnavt n Libya (Tripolitaine), yemla-d belli yella yakkan yiwen umawal n 

yi$ersiwen n yilel s tutlayt n Tmazi$t deg temnavt n At willul (zwara). Yerna 

yewwi-d kra n tikta seg tezrawin i xedmen wiyiv (am umusnaw agnizi U. 

Paradisi akked Laoust) deg temnavin n yilel agrakal akked waîluntik (Sous, 

Maroc, Tripolitaine). Maca tizrawin i d-yewwin $ef usentel-agi drus i yellan. 

Yessawev ad d-yegrew amud n yismawen n yi$ersiwen n yilel. Mi nesserwes 

gar wamud i d-yefka netta d wamud i d-newwi nekkni; nufa-d tuget n 

yismawen-agi ttemcabin way gar-asen.  Nufa ttsemmin i yi$ersiwen-agi n yilel 

$ef tal$a nsen, wiyiv ttsemmin-asen s yisem n t$awsa wu$ur ttaken acbi; kra 

niven ttsemmin-asen $ef yini ne$ $ef tigawt nsen. D tagi i d turda i d-yefka Luigi 

SERRA, $ef wamek ttsemmin Yimazi$en i yi$ersiwen-agi n yilel. D wagi i d 

assa$ i yellan gar tezrawt n SERRA akked tezrawt i nexdem nekkni.  

Ismawen i yezdin amud nne$ d wamud n SERRA d wigi : 

Aqarus, aεudiw n yilel, calba, tafunast n yilel, tazlemt, tifirellest n yilel, titbirt n 

yilel, tizmekt, amermad, uccen n yilel, a$lal, ifker, isegni, awqas. 

 

Ma d ismawen i d-nekkes seg tezrawt ines d wigi : 

Abla$, agersiw, a$enja, aîîun, awra$, aynanaz, azdi n yilel, azduz n yilel, 

butadra, irimmel, taglimt, tamect, ta$yult, tildut, îaîennit, abujil akked tigri.  

 

 Asemmi n yi$ersiwen n yilel nufa-t yiwen-is di temnavin i deg nexdem 

tazrawt nne$ akked temnavî i $ef yexdem ……Luigi SERRA……. 

 

 Anadi-agi nne$ d asurif deg tezrawin $ef tutlayt. Nessawev ad d-nexdem 

ayen i iwumi nezmer, ad nili neréa-d yis-s asalu, nessaram ad d-teqqim d 

amedya, d tigejdit i tezrawin niven. 

Agzul 

 

Deg umahil-agi nne$ $ef yi$ersiwen n yilel, newwi-d sumata $ef wagazen-agi : 

Neεrev ad d-nêiwec agemmuv meqqren n yismawen n yi$ersiwen n yilel s 

tutlayt n teqbaylit deg temnavin n tmurt n leqbayel am Bumerdes, Delles, 

Tigzirt, Iflissen, Aéeffun, Ijeômennan, Aza$ar, Iksilen, At mendil, Bgayet akked 

Uwqas. Syen mi yemmed wamud nexdem fell-as tazrawt anida i d-nefka tugna n 

yal a$ersiw akked uglam ines deg : 

 

 Di tazwara tasnal$a, nemla-d : tawsit, asuddes, asuddem d ureîîal n yal 

isem ; imir nerna-d tasnamkayt, nbeggen-d anamek n yal isem d unamek n uéar-

is, akked d wamek i d-ttwil$en yismawen-agi. Ma di taggara nefka-d kra n 

tulmisin n yal a$ersiw. Deg umedya : 

 

Aεudiw n yilel: sm. ml. ds., yesdukkel gar yisem Aεudiw akked yisem ilel. 

Sawalen-as akka acku yesεa tal$a n uqerruy-is am tin n uqerruy n uεudiw n lber. 

Yekka-d seg uéar (εdw) yemmal-d aεudiw. Yettwile$ s wassa$ n umerwes, 

yiwen n lber, wayev n yilel, ttemcabin deg tγessa n uqerruy nsen. 

 

Aεudiw n yilel d aslem amecîuê, deg aqerruy-is d aεudiw, ma d tafekka-s 

d aslem. Yesεa deg te$zi gar imi n wuccen d tardast (si10 ar 20 n yisuntimen). 

Yesεa addamum d a$ezzfan, iga am uqadus. £ur-s iles d amecîuê. Tal$a n uεrur-

is teεwej, daymi yessalay aqerruy-is d asawen. £ef uεrur-is, yesεa icerbuben 

oehden yerna zewôen. Ma d taseîîa-s meqqret yerna tbedd d asawen. Ur yesεi 

ara tiferrawin. S yibeddi i yettεummu. Tawtemt tettarew timellalin-is deg yiwet 



 

- 147 - 

n teqrabt, acu kan d awtem i yezeddlen fell- asent, ne$ ad tent-sinfen $er yiri n 

yilel ad tent-ooen, imir ad d- fôuôxent weêd nsent. 

Sumata nufa-d azal n 100 n yismawen n yi$ersiwen n yilel, nesmel-iten 

deg svis n tewsatin ne$ n tgezmin, syen nebva-tent $ef sin yixfawen : 

 

Ixf amezwaru : deg snat n tgezmin (imssuîîav d yiselman), nexdem fell-asent 

tazrawt tasnamkayt nemla-d tal$a n yal isem akked unamek ines.  

Sumata nefka-d anamek n yal isem akked unamek n uéar-is , syen nenna-d  

amek i d-ttwil$en yismawen-agi. 

Deg snat tgezmin-agi, aîas n wawalen i wumi i d-nufa inumek nsen, 

sumata deg-sent azal n 72 n yismawen. Nufa-d gar yinumak-agi assa$ n 

umerwes i yellan aîas, acku anect-agi ad d-yu$al $er usemmi n mennaw n 

yi$ersiwen $er t$awsiwin niven i wumi ttemcabin ; llan  deg 72 azal n 54 

ttwil$en s umerwes am: 

Amcic n yilel, a$enja, amqerqur n yilel, isegni, atg... Anemgal n wassa$ n 

tagetnamka, ad t-naf ur yugget ara, êaca azal n 10 yismawen am: 

Aburi, calba, buberrak, atg.  

Llan da$en wiyiv ur asen-d-nufi ara inumak nsen ama $er yimsul$uyen, ne$ ama 

deg yimawalen am: 

Derqa, azdi, îaîennit, atg... 

 

Ma yella d ixf wis sin deg-s ôebεa n tgezmin n tewsatin n yi$ersiwen n 

yilel: izelmamen, ixefvaôen, ije$lalen akked yibelêekkac. Nexdem da$en fell-

asen tazrawt tasnamkayt,  nefka-d tal$a n  yisem n u$ersiw nerna-d inumak nsen. 

Deg yixf-agi nefka-d anamek n yal isem d unamek n uéar-is, syen nenna-

d d acu n wassa$ swayes i d-ttwil$en. 

 

 Di ôebεa tgezmin-agi aîas n wawalen  i yumi i d-nufa inumak nsen, maca 

ad d-naf assa$ n umerwes i yellan  s tuget, timental n wanect-agi ad d-u$alent $er  

usemmi n yi$ersiwen-agi $er t$awsiwin niven i yumi ttemcabin,  imi ad d-naf 

azal n 12 n  yismawen $ef 28  ttwil$en s wassa$-agi n umerwes am: 

I$irdem n yilel, éédec n yilel,  awtul n yilel, atg. Ma d assa$ n tagetnamka ad t-

naf ur yeîîeqet ara, anagar sin (02) kan i yellan am: uéeffun d ifireεqes. 

 Llan daγen wid i wumi ur  d-nufi ara inumek nsen ama $er yimsul$uyen 

ne$ ama deg yimawalen. 

 

Deg unadi-nne$, nufa-d yiwen n umesnaw aîelyani ixedmen yakkan 

tazrawt $ef yi$ersiwen n yilel deg yiwen umagrad i wumi isemma ……Amawal 

nteqbaylit n yilel…… deg temnavt n At zwara ,wagi d Luigi SERRA. Nexdem 

tazrawt tasrewsit gar tezrawt ines d wayen nexdem nekkni, nufa azal n 14 

yismawen deg tezrawt nne$ yudder-iten-id Luigi SERRA deg tezrawt ines am: 

aqarus, aεudiw n yilel, calba, tafunast n yilel, tazlemt, tifirellest n yilel, titbirt n 

yilel, tizmekt, amermad, uccen n yilel, a$lal, ifker, isegni, awqas. 

Amud : Corpus 

Bc 

Tabarbact : d isem unti d uddis d asuddem :Truite. 

Bjl 

Abujil: d isem amalay d aêerfi (=Askenoil): Murex. 

Bkr 

Lbakkur: d isem amalay d aêerfi : Bonitou. 

B$r  

Abba$ar: d isem amalay d aêerfi (= Afa$ru):Pagre. 

Bl$ 

Abla$ : d isem amalay d aêerfi: Sardinelle. 

Bq 
Lbuq : d isem amalay d aêerfi: (Tune geante). 

Br 

Aburi : d isem amalay d aêerfi : Mulet ou Muge. 

Brd 

Aberred : d isem amalay d aêerfi : Limule. 

Brk 
Buberrak: d isem amalay d asuddim: Cabot 

Cbq 

Acbuq: d isem amalay d aêerfi ( =Zaluz) :Alose. 

Cfrv 

Acafriv: d isem amalay d aêerfi(=Taêerraqat) :  Méduse. 

C$r 

Ici$er : d isem amalay d aêerfi : Sar commun. 

Clb 

Calba: d isem unti d aêerfi : Saupe. 

Cn 

Uccen n yilel : d isem amalay d uddis (=Aqarus): Loup de mer ou Bar. 

Cd 

Acaddi : d isem amalay d aêerfi: Gobi. 

àkî 
Açkaî: d isem amalay d aêerfi (=Açekwav): Ange de mer (Moine). 

Dnfl 

Addenfil: d isem amalay d aêerfi (=Azyam) : Dauphin. 

Taddenfilt: d isem unti d aêerfi : Dauphine. 

Drq 

Derqa: d isem unti d aêerfi : Raie. 

Dwy 

Adway n yilel : d isem amalay d uddis (=Tameêêart) : Huître. 

Fkr  
Ifker n yilel: d isem amalay d uddis (=Abufkran): Torteu de mer. 

Fêm 
Afeêêam: d isem amalay d aêerfi: Tanode. 

F$r  
Afa$ru: d isem amalay d aêerfi: Pagre. 

Fns 
Tafunast n yilel: d isem unti d uddis: Serran. 

Frls 

Tifirellest n yilel : d isem unti d uddis : Exocet ou Hirondelle de mer. 

Frn 
Aferrun : d isem amalay d aêerfi : Marsouin. 

Frεqs 

Ifireεqes: d isem amalay d uddis (=Takuôéma): Crabe. 

Fzr 

Lefzer : d isem unti d aêerfi (= Derqa tameqqrant)): Raie (grosse). 

Glm 

Agelmum : d isem amalay d aêerfi : Cachalot. 

Taglimt : d isem unti d aêerfi : Torpille. 

Gr 

Tigri: d isem unti d aêerfi (= Aûebbav n yetbir): Moule ou mollusque. 

Grgyl 

Agergayul: d isem amalay d aêerfi: Requin Aiguillat 

Grgyz 

Agergayuz: d isem amalay d aêerfi: Requin Aiguillat 

Grnbw 

Agrenbiw: d isem amalay d aêerfi: Congre. 

Grngw 

Agrengiw : d isem amalay d aêerfi : Congre. 

Grsw 
Agersiw: d isem amalay d aêerfi: Pocheteau blanc. 

Kêl 
Lkeêla: d isem unti d aêerfi: Oblade. 

Kôém 
Takuôéema: d isem unti d aêerfi (=Ifireεqes): Crabe. 

£ 

Ta$a$a: d isem unti d asuddim (=Tizmekt): Baleine. 

£l 
A$lal: d isem amalay d aêerfi : Coquille saint jacques. 

£nj 
A$enja: d isem amalay d aêerfi (=Σenqarba): Rascasse. 

£r  

A$uri : d isem amalay d aêerfi : (=Derqa): Raie. 

£rd 
A$erda n yilel: d isem amalay d uddis: Pailona commun. 

£rdm 
I$irdem n yilel: d isem amalay d uddis: Homard. 

Tiγirdemt: d isem unti d aêerfi :Vive. 

£wl 
Ta$iwelt : d isem unti d aêerfi : Morue ou Cabillaud. 

£yl 
Ta$yult : d isem unti d aêerfi : Merlan. 

£zl 
Le$zal : d isem amalay d aêerfi (=inisi n yilel): Oursin. 

Ëlf 
Aêelluf n yilel: d isem amalay d uddis: Cochon de mer. 

Ërz (m) 
Ëerzmummu : d isem amalay d uddis : Porcelaine. 

J rnv 
Ajernav : d isem amalay d aêerfi: Coquille turbinée. 

Lbv 
Alebbav : d isem amalay d aêerfi:  Limande. 

Ld 
Tildut : d isem unti d aêerfi (=Serdin) : Sardine. 

Lfvn  

Bulefvan: d isem amalay d asuddim: Vieille. 

Lq 
Luq: d isem amalay d aêerfi: Mèrou cernier. 

Lxyv 
Bulexyuv : d isem amalay d asuddim (= Amnennav): Anemone de mer. 

Mbl 
Imbbulen: d isem amalay d aêerfi (= acafriv): Meduse. 

Mbv 
Lembuv: d isem amalay d aêerfi: Entennoire. 

Mc 
Amcic n yilel : d isem amalay d uddis : Roussette à petites taches. 

Tamect: d isem unti d aêerfi: Sole. 

Mcxrv 
Mcixrav : d isem amalay d aêerfi (izmer ahat ad yili d uddis): Méduse. 

Mv 
Timivt n yilel : d isem unti d uddis : Sainte lucie. 

Mnl 
Lmennil : d isem amalay d aêerfi (=Aynanaz): Daurade. 

Mêr 
Tameêêaôt : d isem unti d aêerfi : (= adway n yilel) : Huitre. 

Mrc 
Ameôcac : d isem amalay d aêerfi (=le$zal): Oursin. 

Mrmd 
Amermad : d isem amalay d aêerfi : Calamar. 

Mé$ 
Ameééu$ n yilel: d isem amalay d uddis: Haleotis. 

Mεz 
Lmeεza: d isem unti d aêerfi: Mèrou. 

Nçb 
Nçuba: d isem unti d aêerfi: Anchois. 

Nv 
Iqiôniv: d isem amalay d aêerfi (=Tisirt n yilel) : Pieuvre ou poulpe vulgaire. 

Amnennav : d isem amalay d aêerfi (= Bulexyuv): Anemone de mer. 

Ns 
Inisi n yilel: d isem amalay d uddis (=ameôcac): Oursin. 

Qjn 
Aqjun n yilel : d isem amalay d uddis : Chien de mer.  

Qlwc 
Aqelwac n yilel : d isem amalay d uddis : Coryphène. 

Qmrn 
Aqemrun : d isem amalay d aêerfi : Crevette. 

Qr 
Amqerqur n yilel: d isem amalay d uddis : Boudroie. 

Amqerqur n yilel : d isem amalay d uddis : Uranoscope. 

Aqerru n usennan : d isem amalay d uddis : Espadon ou Epée. 

Aqarraγyul : d isem amalay d uddis : Bigorneau 

Qrs 
Aqarus : d isem amalay d aêerfi (= Uccen n yilel)) : Loup de mer ou Bar. 

Rc  
Taruct : d isem unti d aêerfi (=Spernuç) : Langoustine. 

Ry  
Aruy n yilel : d isem amalay d uddis : Saint pierre.. 

Rml 
Irimmel : d isem amalay d aêerfi :Anguille.  

S 
Tisist n yilel: d isem unti d uddis: Araignée de mer. 

Sby  

Sibya : d isem unti d aêerfi: Seiche ou Sépia. 

Skr   

Tasekkurt n yilel: d isem unti d uddis: Galinette. 

Sgn  

Isegni: d isem amalay d aêerfi :Orphie vulgaire 

Sl 
Tislit n yilel: d isem unti d uddis: Phoque moine. 

Slbê  

Sselbaêa : (tin n wasif) d isem unti d aêerfi: Congre. 

Sn  

Busennan: d isem amalay d uddis d asuddim : Sar. 

Tasennant n yilel: d isem unti d uddis (=Inisi n yilel): Oursin. 

Snr  

Asennur: d isem amalay d aêerfi (=Sselbaêa): Congre. 

Smsê 

Semsaêa : d isem unti d aêerfi: Raie. 

Sprnç 

Spernuç: d isem amalay d aêerfi, d amervil: Langoustine. 

Tbr  
Titbirt n yilel: d isem unti d uddis: Raie bouclée. 

Tdr   

Butadra: d isem amalay d uddis d asuddim :Barbeau 

Tr   

Itri n yilel: d isem amalay d uddis : Etoile de mer. 

Ïrq 
Ïerqa : d isem unti d aêerfi(=taglimt) : Torpille. 

Ïms 
Ïams : d isem amalay d aêerfi : poisson lune. 

Ïb 
Ïuba n yilel: d isem unti d uddis: Squale liche. 

Ïn 
Aîîun: d isem amalay d aêerfi, d amervil: Thon. 

Ïnt 
Ïaîennit: d isem unti d aêerfi: Bonite. 

wqs  

Awqas: d isem amalay d aêerfi : Requin. 

Wr$ 
Awra$: d isem amalay d aêerfi: Mulet doré. 

wtl  

Awtul n yilel: d isem amalay d uddis : Aplysie ou Lievre de mer. 

Xn 
Buxana (Bulxana) : d isem amalay d asuddim : Gros yeux. 

 Ynz   

Aynanaz : d isem amalay d aêerfi (= calba) : Saupe. 

Yév 
Ayaéiv n yilel : d isem amalay d uddis : Coq de mer. 

Tayaévt n yilel : d isem unti d uddis : Grondin volant. 

Zd 
Azdi n yilel : d isem amalay d uddis : Balaou. 

Zdz 
Azduz n yilel: d isem amalay d uddis: Bramidae. 

Zg$-$mq 
Azegga$ n le$miq: d isem amalay d uddis: Rouget de vase. 

Zlm  

Tazlemt: d isem unti d aêerfi : Muréne. 

Zlê  

Tizleêt : d isem unti d aêerfi (= tamect): sole. 

Zlx 

Tizlext: d isem unti d aêerfi (=Tizleêt): Sole. 

Zmk  

Tizmekt: d isem unti d aêerfi (=Ta$a$): Baleine. 

Zr  

Tiziri n yilel : d isem unti d uddis: Poisson lune. 

Zrg 

Zerrag: d isem amalay d aêerfi: Maquereau. 

Zym  

Azyam : d isem amalay d aêerfi (=Addenfil): Dauphin. 

Zlz 
Zaluz: d isem unti d aêerfi: Alose. 

èdc 

Èèédec n yilel: d isem amalay d uddis: Cigale de mer. 

èfn  

Aéeffun : d isem amalay d aêerfi: Langouste. 

èngw 

Aéangiw : d isem amalay d aêerfi d amervil (=Irimmel) : Anguille. 

Zrq 
Ttezriqa : d isem unti d aêerfi: Requin bleu. 

Zwrn 
Zwaren: d isem amalay d aêerfi: Limon. 

Σdw 

Aεudiw n yilel : d isem amalay d uddis: Hoppocampe. 

Σnqrb 
Σenqerba: d isem unti d aêerfi (= A$enja): Rascasse. 

Amawal 

 

Amawal-agi nebva-t $ef sin yeêricen, deg uêric amezwaru nexdem-d tabadut i 

kra n yisegza, ma deg uêric wis sin nexdem-d amawal; yal awal nefka-as-id 

anamek-is. 

 

Aêric amezwaru: 

Tabadut: 

1. Tagetnamka: 

D isem uddis gar Aget + anamek, yemmal-d aget n yinumak n yiwen 

wawal di tefyirt1. 

2. Amerwes: 

D asemmi i t$awsa s yisem n t$awsa niven i as-ittanzin2. 

3. Asuddem: 

D timerna ne$ d asdukkel gar sin yiferdisen awal akked tehrayt (azwir ne$ 

adeffir) ne$ ugar3. 

4. Asuddes: 

D asdukkel n sin ne$ aget n sin wawalen i wakken ad d-yeffe$ wawal d 

amaynut4. 

5. Ajenîav: 

D awal ara d-tawwi tutlayt si tutlayt niven5, d amervil. 

                                                 
1
 - Dictionnaire Hachette, ed.N°1, Collection N°11, France, 2004, P.128. 

2
 - Lehmann.A., Martin Berhtel.F. : «  Introduction à la lexicologie, Sémantique et morphologique », ed. Nathan, 

Paris, 1998, P.65. 
3
 -Haddadou. M. A. « Le guide de la Culture et de la langue berbère », ed. ENAL. ENAP, Alger, 1994, P. 241.  

4
 - Lehmann.A., Martin Berhtel.F. : «  Introduction à la lexicologie, Sémantique et morphologique », ed. Nathan, 

Paris, 1998, P.65. 
5
 - Dubois J. « Dictionnaire de linguistique et des sciences de langage », ed Larousse, 1994, p.177. 

Aêric wis sin: Amawal: 

 
 
Anamek-is s Teqbaylit Isem-is s Tafransist 
Adfis 
Axuxi 
Agviv 
Agensa 
Agim 
Agrur 
Akerwa n yiεewwamen 
Ëercaw 
Akatay 
Alebbav 
Ale$wan 
Ëkan 
Argaz / Ileméi 
Amasay 
Ame$run 
Ameggi 
Amiddad 
Amilus 
Aciban 
Amsuîîav 
Anecreê 
Anegmar 
Aqadus 
yett$awal 
Aôuxam 
A$lal 
Asadur 
Asagen 
Ayen yeserhaden 
Asemsed 
Aserwes 
Asniffer 
Awtem 
Azwir 
Aεeqquc 
Calba 
Timdeweôt 
I$alen 

Suffixe 
Rose 

Oiseau 

Intérieur 

Mille 

Réduire 

Maitre-nageur 

Grêle 

Mémoire 

Platé 

Molle 

Raconter 

Adulte 

Responsable 

Losange 

Agent 

Encre 

Loche 

Gris 

Mammifère 

Aisée 

Pêcheur 

Tube 

Rapide 

Marbré 

Coquille 

Consommation 

Port  

Danger 

Limer 

Comparaison 

Souffle 

Mâle 

Préfixe 

Perle 

Groupe 

Arrondis 

Bras 

Ibôaôaqen 
Iççel$umen 
Iteddu 
Tiskuîîaf 
Ilel 
Imdeheb 
Imi n wuccen 
Inagmayen 
Ini 
Inzizen 
Tiqecrin  
I$il 
Iran 
Tifyiwin 
Iselman 
Isensa  
Ixefvaôen 
Izelmamen 
Iéra 
Krad 
Kradet n tmerwin 
Lexliε 
Mraw 
Nezzeh 
Semmus 
Svis 
Snat 
Snat n tmerwin 
Ïbiεa 

Üa 
Tadra 
Taftist 
Tagella 
Am tmellalt 
Ta$art 
Tardast 
Tasemhayt 
Tasent 
Taseîîa 
Tawines 
Tawtemt 
Téa 
Taéayt  

Brillant 

Barbillons 
Déplacer 

Pinces 

Mer 

Doré 

Mesure entre le pouce et l’index 

Chercheurs 

Couleur 

Filaments 

Ecailles 

Avant bras (mesure) 

Cotes 

Venteuses 

Poissons 

Hôtels  

Céphalopodes 

Crustacés 

Rochés 

Trois 

Trente 

Pizzas 

Dix 

Beaucoup 

Cinq 

Six 

Deux 

Vingt 

Moeurs 

Sept 

Piquants 

Plage 

Nourriture 

Ovale 

Conserve 

Empan (mesure) 

Saison 

Sel 

Queue 

Cent 

Femelle 

Neuf 

Poids  

Taêlilest 
Agraw 
Tihrayin 
Iqenfuden 
Tiferret n waεrur(tijifert) 
Tijumma 
Tikerkkas 
Tkernenni 
Tima$udin 
Timental 
Tu$mas 
Tirmit 
Tiferrawin 
Tam 
Ukkué 
Ukkué n tmerwin 
Yettemcabi 
Yettemrurud 

Décharge électrique  

Bancs 

Affixes 

Lambeau 

Nageoire dorsale 

Superficie 

Fourberies 

Arrondis 

Rectangulaire 

Causes 

Dents 

Expérience 

Nageoires 

Huit 

Quatre 

Quarante 

Ressemble 

Déplacer 

